
imam muhamed sytari
Myfti i Zonës Shkodër

mevluDi sHerifë 
DHe flamuri i fisniKëve të globit!

Hytbeja e xHuMaSë Hytbeja e xHuMaSë

Të gjitha falënderimet e plota dhe 
madhështia absolute i takojnë 
vetëm Allahut të Madhëruar, 

zotit të vetëm të gjithësisë, i Cili është 
me durimtarët dhe i Cili i lë zullumqarët 
në dehjen e tyre derisa të mendojnë se 
asgjë në këtë botë nuk mund ta frenojë 
çmendurinë e tyre shtazarake.

Të gjitha salavatet dhe selamet më të 
përzemërta ia dërgojmë sot, në këtë ditë 
dhe në çdo moment të jetës sonë, më të 
mirit dhe më të shtrenjtit të krijesave 
të Allahut, Hz. Muhammedit (a.s), i cili 
sakrifikoi dhe duroi për të mirën e kësaj 
feje dhe për të mirën e njerëzimit, sa 
asnjë njeri tjetër mbi faqen e dheut, 
nga Hz. Ademi (a.s) dhe deri në ditën 
e fundit.

Të dashur dhe të shtrenjtë vëllezër 
besimtarë edhe ju nana, motra dhe bija 
fisnike,

Në këto ditë, mbarë bota islame 
ka hyrë në një atmosferë shpirtërore 
nëpërmjet së cilës risjell në vëmendje 
hakun e madh të Pejgamberit (a.s) në 
jetën e gjithsecilit prej nesh. Ditën 
e nesërme, të gjithë ne bëhemi gati 
për të përkujtuar ditën e Lindjes së 
Begatë të Hz. Pejgamberit (a.s). Kemi 
hyrë në këtë stinë të begatë të Mevludi 
Sherifit për t’iu rikthyer me dëshirë dhe 
me zell të madh leximeve mbi jetën e 
Pejgamberit (a.s), për të realizur të 
sotmen tonë në episodet e ndryshme të 
jetës së Pejgamberit (a.s), për të parë në 
pasqyrën e çdo ngjarjeje, prej ngjarjeve 
të Pejgamberit (a.s) veten tonë, realitet 
tona, bashkësinë tonë fetare, qytetin 
tonë, vendin tonë, ymetin dhe mbarë 
njerëzimin.

E teksa në minberet e krejt xhamive 
të botës islame këto ditë flitet për këtë 
ngjarje të madhe, më të madhen ngjarje 
të historisë së njerëzimit; ardhjen në 
botë të Pejgamberit (a.s) dhe mesazhet 
që sjell kjo datë dhe kjo ditë e shënuar 

që e kemi bajram mbi të gjitha bajramet! 
E teksa në mbarë botën islame, nga 
qabja e madhërueshme e xhamia e 
Pejgamberit (a.s), njerëzit vazhdojnë 
të luten për banorët e izoluar të gazës 
e për Palestinën martire dhe hakun e 
pakontestueshëm të një populli fisnik 
dhe heroik për një të drejtë të shkelur 
dhe për një zullum të madh që ushtrohet 
mbi atë popull prej shumë dekadash! 

Ejani të vendos përpara duarve 
tuaja një ngjarje të shkurtër nga jeta e 
Pejgamberit tonë (a.s) dhe ta lidh me 
realitet e gazës dhe çfarë kalon ymeti 
islam në këto kohë!

Në vitin e shtatë të Thirrjes Islame, 
pasi çështja e Pejgamberi (a.s) ishte bërë 
publike dhe thirrja e tij kishte marrë 
dhenë, paria e femohuesve mekas të 
acaruar nga kjo shfaqje e përbotshme 
e Pejgamberit (a.s) e të nervozuar nga 
drita dhe rrezatimi i zotnisë tonë (a.s) 
dhe i mësimeve të tij, vendosën që 
në pamundësi për të hyrë në luftë me 
farefisin e madh të Pejgamberit (a.s), ta 
izolonin zotërinë tonë dhe krejt farefisin 
e tij dhe ta bojkotonin atë dhe krejt 
përkrahësit e tij! Kështu, në vitin e shtatë 
të Thirrjes Islame, krejt muslimanët dhe 
farefisi i Pejgamberit (a.s) u izoluan 
nga pjesa tjetër e Mekës në një pronë 
të madhe të, Ebu Talibit, rrëzë një mali!

Dhe ju do të thoni se çfarë është 
izolim dhe çfarë është ky bojkot? Një 
bojkot i cili zgjati për 3 vite! Imagjinoni, 
Pejgamberi (a.s), familja e tij, farefisi i 
tij, shokët e tij e sahabët që nuk kishin 
as për të ngrënë! Të qarat e fëmijëve 
përhapeshin gjithandej në horizonte 
dhe askush nuk guxonte të lëvizte qoftë 
edhe një presje nga vendimet ekstreme e 
famëkeqe të asaj fletushke që ishte varur 
në qaben e madhërueshme, si lajmërim 
i kobshëm për të bojkotuar muslimanët 
me Pejgamberin (a.s) dhe farefisin e tij. 

Historia është shumë e gjatë. Mevludi 
Sherifi vjen për të na rikujtuar që t’i 
rikthehemi leximeve dhe kuptimeve të 
jetës së Pejgamberit (a.s) dhe detajeve 
të saj. Por, do të ndalem tek një pikë 
me shumë rëndësi. u detyruan të hanin 
gjethe, u detyruan të zhgulnin rrënjët e 
pemëve, u detyruan të mblidhnin barin 
e tokës, tamam siç i shohim sot ndërmjet 
disa filmimeve, vëllezërit tanë në gaza! 

Mirëpo, ku ishte bota para 1500 
viteve e ku sot, në 2024 e në prag të 
’25, ku njeriu është zhvilluar dhe është 

zhvilluar, dhe ne shohim agjendat e reja 
të zhvillimit që e marrin njeriun për 
dore drejt fluturimit në hapësirë, madje 
edhe blerjes së tokave dhe hapësirave 
të ndryshme përtej Tokës sonë! Ku para 
1500 viteve e ku sot në shekullin e 21, 
ku njeriu është zhvilluar, dhe është 
zhvilluar, dhe ka shpikur e ka shpikur, 
por që duket se në një vend të shenjtë 
të përmendur në Kur’anin famëlartë, e 
në një tokë fisnikësh e besnikësh të të 
drejtës legjitime, e në një tokë heronjsh 
të paepur e të pamposhtur, që quhet 
gaza e që quhet Palestinë, duket se koha 
ka ngelur 1500 vite pas.

(a.s) dhe e mbronte me çdo kusht, madje 
edhe duke vendosur në vendin ku flinte 
Pejgamberit (a.s) një prej djemve të tij, 
nga frika se mos do sulmoheshin çadrat 
e tij dhe do vritej Pejgamberi (a.s)!

Në vitin e dhjetë të Thirrjes Islame, 
Hisham ibn Amr, jomysliman, vendos që 
të tubojë disa njerëz dhe shokë me emër 
në Mekë dhe të kundërshtojë mizorinë 
e parisë vendase kundër muslimanëve. 
Shkon e takon njëri pas tjetrit disa prej 
shokëve të tij, dhe bëhen disa burra, 
emrat e të cilëve edhe pse jomyslimanë, 
duhen përmendur me të madhe nga ky 
minber, për të falënderuar gjithsecilin 
prej tyre, që morën guximin, përtej faktit 
se në atë kohë nuk ishin muslimanë; për 
të kundërshtuar mizorinë e një makinerie 
të shthurur, që kishte izoluar njerëz të 
pafajshëm, derisa i kishte çuar deri 
në një derexhe për të ngrënë gjethet 
e pemëve, rrënjët e pemëve e barin e 
tokës. Kështu fisnikët Hisham ibn Amr, 
zuhejr ibn Ebi umeje, Mut’im ibn Adij, 
Bakhter ibn Hisham, e Esved ibnul-
Muttalib, u bënë bashkë kundër zullumit 
të parisë mekase...

Sikurse këta burra të nderuar, sa e sa 
profesorë, pedagogë universitetesh në 
mbarë botën, nga Shtetet e Bashkuara 
të Amerikës, Anglia, franca, Italia, 
Kanadaja, por jo vetëm, edhe pse nuk 
janë muslimanë, e kanë kurajon për të 
thënë me të madhe se krimet barbare dhe 
shtazarake që ushtrohen mbi popullin e 
pambrojtur e të izoluar të gazës, janë 
krime dhe genocid kundër njerëzimit! Ata 
e kanë zbardh fytyrën e tyre para Allahut 
të Madhëruar! Kushdo që e ngre zërin, jo 
tonalitetin e zërit, (se çështjet e mëdha 
nuk kanë nevoje për ngritje tonalitetesh) 
por, kushdo që e ngre zërin për të thënë 
të vërtetën brenda hapësirave të tij dhe 
me sa të ketë mundësi, është fisnik dhe 
është besnik i kauzave të mëdha; është 
në medhhebin e Hisham ibn Amrit, që 
edhe pse nuk ishte musliman, e nderojmë 
dhe e respektojmë për qëndrimin e tij 
fisnik kundër barbarisë!

Të dashur dhe të shtrenjtë,
Pse po e përmendi këtë ngjarje nga 

jeta e Pejgamberit (a.s), fundi i të cilës 
dihet dhe qëllimi i atyre pesë fisnikëve 
arriti kulmin kur u ballafaquan me Ebu 
Lehebin dhe me parinë mekase, sa 
arritën që ta prishin embargon kundër 
Pejgamberit (a.s) dhe shokëve të tij; pse 
kjo ngjarje sot? 

Ajo çfarë ndodh në gaza dhe në 
mbarë territorin e pushtuar padrejtësisht 
të Palestinës martire, në këto ditë, prej 
muajsh e prej dekadash e dekadash, 
është një ushtrim i padrejtë i një terrori 

sistematik, i një dhune barbare dhe 
i krimeve shtazarake, të cilat duhet 
të na lënë dhe pa gjumë, duke u lutur 
për hakun e disa njerëzve që edhe pse 
janë mijëra kilometra larg kësaj toke 
të bekuar, i kemi vëllezër! E kemi hak 
me e qa hallin e tyre, e kemi hak me 
na shku lotët e me na qa zemra, me u 
mërzit, e me u trazu për hakun e tyre, se 
ndryshe ku është ndershmëria e ku është 
fisnikëria, ku është njerzilleku, e ku është 
humanizmi, ku janë vlerat për të cilat 
flasim gjithandej? Ku është ndjeshmëria 
e muslimanit për muslimanin? 

Sot, është shumë fisnike me ndjek, e 
ah sikur, ah sikur perëndimi të ndiqte.., 
kë të them unë? Po, Brixhid Bardonë, 
që ne nuk na pëlqejnë thirrjet e saj, 
sidomos për Kurban Bajram. Ajo ka 
dertin e kafshëve të gjora..!? unë sot, 
jam në medhhebin e Brixhid Bardosë, e 
cila ka dert kafshët e gjora! Ah medet, 
sikur perëndimi sot, dhe politikat sa 
e sa fytyrëshe, të sa e sa qeverive 
anë e mbarë globit të ndiqnin dhe të 
respektonin më së pakti, dertin e Brixhid 
Bardosë për kafshët dhe të mblidheshin 
së bashku, për të ndaluar barbarinë, jo 
vetëm mbi popullin e gazës, por mbi 
kafshët e gazës, për të kuptuar se sa 
larg ka rrëshqitur njerëzimi, e sa larg ka 
rrëshqitur mendja e pastër, ndershmëria, 
e ndjenja e njerzillekut në këtë botë me 
shumë fytyra!

Sërish, e në përfundim të kësaj 
hytbeje, duhet me patjetër që të 
falënderojmë publikisht qëndrimet 
fisnike të Shejkhul-Islamit tonë, Imamit 
të Madh të Ez’herit Sherifë, Hirësisë 
së Tij, Shejkh Ahmed Et-Tajib, i cili në 
mënyrë të vazhdueshme e ka ngritur zërin 
dhe ka bërë thirrje kundër barbarive, që 
shkaktohen mbi atë popull të pafajshëm! 

Po ashtu, të falënderojmë publikisht 
qëndrimet fisnike të Papa franceskut të 

vatikanit, i cili ka qëndrime të ngjashme 
me Shejkhul-Islamin tonë. Si të thuash, 
fisnikët e mbarë botës, janë në një 
qëndrim se e keqja nuk duhet promovuar 
dhe zullumit dhe barbarisë nuk i jepet 
dora!

Dora që shtrëngon dorën e barbarisë 
e humb në mënyrë legjitime mundësinë 
për t’u respektuar dhe për t’u nderuar! 
Dora që shtrihet për të përqafuar atë 
çfarë nuk përqafohet do të thotë se ka 
devijuar nga boshti i vlerave dhe ka 
rrëshqitur në dekadencë!

Të dashur dhe të shtrenjtë,
Ky flamur (kufja palestineze), është 

flamuri i krejtëve ne, jo për emocionin 
e një xhumaje, e jo për një qëndrim, që 
gjithsesi është i përsëritur e i përsëritur 
nga ana e jonë dhe nga Myftinia dhe 
imamët tanë ndër vite! Sot, ky është 
flamuri i drejtësisë së munguar botërore, 
është flamuri i cili tërheq fisnikët e 
mbarë globit, si për të na thënë Allahu 
nëpërmjet këtij bashkimi, se jemi të 
coptuar dhe larg njëri-tjetrit, se e vërteta 
nuk humbet asnjëherë dhe se Allahu i 
Madhëruar ekziston, dhe se zullumqarët 
nuk e kanë të gjatë zullumin e tyre, 
edhe nëse janë të dehur në arritjen e 
mbështetjen, që i bëjnë njëri-tjetrit. 

Për hatër të Pejgamberit (a.s) ejani 
që bashkërisht të lutemi me zemër për 
vëllezërit tanë në gaza e për vëllezërit 
tanë anë e mbarë botës, kudo qofshin, 
ku sot shkelen në mënyrë barbare të 
drejtat e njeriut e ku shkatërrohen e 
bombardohen xhamitë tona, kishat 
e të krishterëve, spitalet, shkollat, 
universitet.., ku vriten në mënyrë 
gjakftohtë shkrimtarët, intelektualët e 
njerëzit më të përparuar të globit, por 
jo vetëm!

Ejani të lutemi e të bashkohemi me 
zemër e të themi: zoti ynë, na ruaj në 
këtë rrugë dhe mos na i devijo zemrat, 
mos na i devijo qëndrimet dhe mos na 
korit në këtë botë, e në të përtejmen dhe 
na ringjall me Pejgamberin tonë (a.s), 
me njerëzit e sinqertë, me shehidët, me 
evlijatë, me dijetarët tanë, e me prijësit 
tanë, të cilët përherë na marrin për dore 
drejt më të mirës! 

Allahu ju dashtë e ju begatoftë! 
Përhapeni kudo gëzimin e madh të 
përkujtimit të Lindjes së Pejgamberit 
(a.s) dhe ndajini me krejt fisnikët 
përreth jush qëndrimet e palëkundura 
në mbrojtje të vëllezërve tanë! Allahu 
ju dashtë dhe ju begatoftë!

(Hytbeja e xhumasë, më 13 shtator 2024, 
e mbajtur në xhaminë e Parrucës) 

u izolua Pejgamberi (a.s), familja dhe 
shokët e farefisi i tij për 3 vite, derisa 
Allahu (xh.sh), që na jep mësime pafund, 
nëpërmjet ngjarjeve të Pejgamberit tonë 
dhe realiteteve të përditshme, e zbuti 
zemrën e njërit prej jomuslimanëve 
mekas, që ishte mik i familjes e farefisit 
të Pejgamberit (a.s) dhe herë pas here 
fuste ushqime tinëz në çadrat e Ebu 
Talibit. Ai axhë i dashur, që ishte shumë 
i vëmendshëm për hakun e Pejgamberit 

Ky flamur (kufija 
palestineze), është 

flamuri i krejtëve ne, jo për 
emocionin e një xhumaje, 
e jo për një qëndrim, që 
gjithsesi është i përsëritur 
e i përsëritur nga ana e 
jonë dhe nga Myftinia dhe 
imamët tanë ndër vite! Sot, 
ky është flamuri i drejtësisë 
së munguar botërore..!

Dora që shtrëngon 
dorën e barbarisë 

e humb në mënyrë legjitime 
mundësinë për t’u respektuar 
dhe për t’u nderuar! Dora 
që shtrihet për të përqafuar 
atë çfarë nuk përqafohet 
do të thotë se ka devijuar 
nga boshti i vlerave dhe ka 
rrëshqitur në dekadencë!

MëSHirë e dHuruar

profeti muHammeD 
(alejhi selam)

ardit ulqinaku 
imam - xhamia Milan

MëSHirë e dHuruar

Allahu i Madhëruar e nderoi këtë 
ymet me ardhjen e Pejgamberit 
më të zgjedhur, njeriut më të 

mirë, më mirë të themi krijesën më të 
dashur të Allahut të Madhëruar, profetin 
Muhammed (paqja dhe begatia e Allahut 
qofshin mbi të).

Allahu i Madhëruar e ka përshkruar 
këtë Profet me cilësi të shumta në 
Kur’anin famëlartë. Le të përmendim 
shkurtimisht disa prej tyre. 

1- përgëzuesi 
DHe paralajmëruesi
Allahu i Madhëruar e përshkroi 

profetin e tij në Kur’anin famëlartë 
duke thënë: “O Pejgamber, vërtet Ne të 
dërguam ty si dëshmitar, përgëzues dhe 
paralajmërues!” - (Kur’ani, El-Ahzab: 45)

Ai është përgëzuesi, i cili i sjell të 
tjerëve lajmet e mira dhe i tregon për 
shpërblimet e Allahut që i ka përgatitur 
robërve të Tij të devotshëm. Po ashtu 
është paralajmërues për ata të cilët nuk 
i binden urdhrave të Allahut dhe nuk i 
largohen ndalesave të Tij duke i treguar 
për dënimin që ka përgatitur Allahu për 
ata të cilët e mohojnë dhe nuk e besojnë 
Atë.

2- pisHtari nDriçues
Profeti (a.s) është cilësuar në Kur’an 

si një pishtar ndriçues në fjalën e Allahut 
të Madhëruar: “Thirrës për tek Allahu 
me lejen e Tij dhe pishtar ndriçues!” 
- (Kur’ani, El-Ahzab: 46) Allahu i 
Madhëruar e ka cilësuar në mënyrë të 
tillë, sepse Muhammedi (a.s) është si 
një pishtar që i ndriçon rrugën të tjerëve, 
i udhëzon në rrugën e së vërtetës, 
drejtësisë dhe mirësisë dhe i largon 
nga errësirat dhe devijimi, kështu që 
zemrat ringjallen me besimin tek Allahu 
i Lartësuar.

3- “tHirrësi për teK allaHu” 
Pejgamberi (a.s) është dërguar si 

thirrës për njerëzimin me urdhrin e 
Allahut të Madhëruar për të sqaruar 
mesazhin hyjnor. Ai na përçoi shpalljen 
e Allahut, duke filluar nga teuhidi 
(monoteizmi, adhurimi i Allahut, Një 
i vetëm, pa shok) e duke vazhduar me 
legjislacionin islam, duke përfshirë të 
gjitha aspektet e jetës së muslimanit e 
muslimanes.

4- zotëruesi i moralit 
të lartë”
Allahu i Madhëruar e ka cilësuar me 

këtë lloj përshkrimi si rezultat i moralit 
të lartë që kishte, e pikërisht për këtë 
shkak e ka përmendur në suren El-Kalem 
dukë thënë: “Dhe me të vërtetë që ti, o 
Muhammed, ke një moral të lartë!”

5- “I buti dhe i mëshirshmi” 
Allahu fuqiplotë ka thënë rreth 

Pejgamberit (a.s) duke e përshkruar: 
“Tashmë ju ka ardhur një i Dërguar nga 
mesi juaj. Atij i vjen rëndë për gjynahet 
që bëni ju, ua dëshiron të mirën që ju 
të shkoni rrugës së drejtë dhe është i 
butë e i mëshirshëm me besimtarët!” 
(Teube, 128.)

Allahu i Madhëruar ka nxitur 
Pejgamberin (a.s) në disa ajete në 
Kur’anin fisnik që të ketë mëshirë dhe 
dhembshuri për besimtarët, t’i bartë 
problemet e tyre dhe të jetë i butë me 
ta, siç ka thënë: “Në sajë të mëshirës 
së Allahut, u solle butësisht me ta (o 
Muhammed). Sikur të ishe i ashpër dhe 
i vrazhdë, ata do të largoheshin prej 
teje!” - (Kur’ani, Ali Imran: 159)

Shfaqjet  e  mëshirës  dhe 
dhembshurisë u dukën në formën e tyre 
më të qartë kur Profeti (a.s) iu nënshtrua 
lëndimeve dhe talljeve nga banorët e 
Taifit. Pasi i thirri ata në Islam, ata ia 
kthyen me fyerje dhe rrahje, kështu që 
Allahu i Madhëruar i dërgoi atij melekun 
e maleve për t’i shkatërruar, por Profeti 
(a.s) u lut për ta dhe nuk pranoi që ata 
të dënoheshin.

6- sinqeriteti 
DHe amaneti
Profeti (a.s) e përcillte mesazhin 

e Allahut të Plotfuqishëm me gjithë 
sinqeritetin, besueshmërinë dhe 
amanetin që mund të perceptohej. 
Ai nuk nxirrte ndonjë vendim fetar, 
urdhër apo ndalesë, vetëm se me anë 

të shpalljes, që i sillte meleku xhibril 
(a.s). Allahu i Madhëruar e ka treguar 
këtë qartazi në suren En-Nexhm, duke 
thënë: “Betohem në yllin kur perëndon 
se shoku juaj (Muhammedi), nuk ka 
humbur e nuk ka devijuar! Ai nuk flet 
sipas mendjes së vet, por ajo (që thotë) 
është vetëm shpallje hyjnore, që i vjen 
atij. Atë ia ka mësuar atij një (melek) 
shumë i fuqishëm (xhibrili)!”

gjithashtu, ashtu siç e dimë, ai njihej 
në mesin e popullit të tij si “Essadikul 
Emin”, “I sinqerti dhe i besueshmi”.

7- pejgamberi që nuK Dinte 
as sHKrim e as lexim
Allahu i Plotfuqishëm e përshkroi 

të Dërguarin e Tij, Muhammedin (a.s) 
si Profet i cili nuk dinte as shkrim e 
as lexim në fjalën e Tij: “Dhe atyre që 
ndjekin të Dërguarin Tonë, Profetin që 
nuk di shkrim e lexim, të cilin ata do ta 
gjejnë të shënuar në shkrimet e tyre, në 
Teurat dhe ungjill. Ai do t’i urdhërojë ata 
të bëjnë vepra të mira dhe do t’i ndalojë 
nga të këqijat; do t’ua lejojë të mirat e do 
t’ua ndalojë të këqijat, duke i liruar nga 
barrët e rënda dhe vështirësitë që kanë 
pasur!” - (Kur’ani, El-Araf: 157)

Ky përshkrim mbart në vetvete 
mrekullinë, veçantinë dhe pozitën që 
arriti Muhammedi (a.s) si rezultat i 
mbështetjes së Allahut. Kjo mrekulli 
madhështore është vetë Kur’ani 
famëlartë. Pejgamberi Muhammed (a.s), 
siç përmendej në librat e mëparshëm 
qiellorë, si Teurati dhe Inxhili, 
përshkruhej si një profet analfabet, 
i cili nuk dinte as shkrim e as lexim. 
Përshkruhej si një profet që i urdhëronte 
të bënin vepra të mira dhe i ndalonte nga 
të këqijat, ua bënte të lejuar të mirat dhe 
ua ndalonte atë që Allahu i Madhëruar e 
kishte ndaluar.

Kjo, në mënyrë që të mos aludohej 
që ai e kishte marrë Kur’anin, këtë libër 
hyjnor prej librave të tjerë të mëparshëm.

8- fjala 
DHe sjellja e tij e mirë
Ndër të tjera, Pejgamberi (a.s), 

shquhej për fjalën dhe sjelljen e tij të 
mirë, duke u larguar nga format e dhunës 
dhe ashpërsisë, falte gabimet dhe në të 
gjitha punët i mbështetej vetëm Allahut. 
Kjo, në përputhje me urdhrin e Allahut 
të Plotfuqishëm në suren Ali Imran: 
“Në sajë të mëshirës së Allahut, u solle 

butësisht me ta (o Muhammed). Sikur 
të ishe i ashpër dhe i vrazhdë, ata do 
të largoheshin prej teje.” - (Kur’ani, Ali 
Imran: 159)

Në thirrjen e tij, ai u mbështet në 
ndjekjen e metodës së urtësisë, këshillës 
dhe udhëzimit, Allahu i Madhëruar ka 
thënë: “fto në rrugën e zotit tënd me 
urtësi dhe këshillë të mirë dhe diskuto 
me ta në mënyrën më të mirë!”-  (Kur’ani, 
En-Nahl: 125)

Këto cilësi e të tjera si to, janë 
shembuj të cilët duhet të ndiqen nga 
secili prej nesh në jetën e përditshme.

veçoritë të cilat e Dallojnë 
nga pejgamberët e tjerë
Allahu i Madhëruar i dalloi disa 

pejgamberë nga disa të tjerë si shkak 
i pozitës më të lartë që kishin tek Ai, e 
po ashtu e dalloi Muhammedin (paqja 
dhe begatia e Tij qofshin mbi të) mbi të 
gjithë profetët dhe pejgamberët e tjerë.

Ndër veçoritë që mund të cekim janë:
1- Prej këtyre veçori është se atij 

iu dha ndërmjetësimi më i madh 
në Ditën e gjykimit. Allahu i 
Madhëruar ka thënë: “Kaloje një 
pjesë të natës, si falje shtesë për 
ty (Muhammed)! Është e vërtetë 
se zoti yt do të të vendosë ty në 
një vend-pozitë të lavdëruar!“ – 
(Kur’ani, El-Isra: 79) 

Ibn xheriri (Allahu e 
mëshiroftë) ka thënë: “Shumica 
e interpretuesve të Kur’anit kanë 
thënë: Ajo është pozita që do t’i 
japë Allahu Ditën e gjykimit për të 
ndërmjetësuar për njerëzit, që zoti i tyre 
t’i lirojë ata nga shqetësimi i madh në të 
cilin ndodhen atë ditë.”

2- Prej këtyre veçorive është se Allahu 
ia ka falur mëkatet e tij të mëparshme 
dhe të ardhshme, ashtu siç thotë në 
Kur’an: “Për të t’i falur ty Allahu gabimet 
e mëparshme dhe të ardhshme, për ta 
plotësuar dhuntinë e vet ndaj teje dhe 
për të të udhëzuar në rrugën e drejtë!” 
- (Kur’ani, El-fet’h: 2)

Ibn Kethiri ka thënë në lidhje me këtë 
veçori: “Kjo është një nga karakteristikat 
e tij - paqja dhe begatitë e Allahut 
qofshin mbi të - që askush tjetër nuk 
e ndan me të dhe nuk ka asnjë hadith 
autentik për të tjerët që tregon se i 
falen mëkatet e tij të mëparshme dhe 
të ardhshme dikujt, përveç Profetit.”

3- Prej karakteristikave dalluese 
të tij është se atij i është dhënë lumi 
El-Keuther dhe pellgu i tij është pellgu 
më i madh i pejgamberëve. Allahu i 
Madhëruar ka thënë: “vërtet, Ne të 

kemi dhënë ty Keutherin” - (Kur’ani, El-
Keuther: 1)

4- Prej tyre cekim se ai është mëshirë 
për botët, madje edhe për jobesimtarët, 
e kjo duke e vonuar dënimin dhe duke 
mos e shpejtuar siç ndodhte te popujt e 
mëparshëm. Allahu i Madhëruar thotë: 
“Por, Allahu nuk do t’i ndëshkojë ata, 
përderisa ti je në mesin e tyre dhe, Allahu 
nuk do t’i ndëshkojë ata, përderisa ata i 
kërkojnë falje Atij!” – (Kur’ani, El-Enfal: 
33) 

Po ashtu thotë: “Dhe Ne nuk të 
dërguam ty, vetëm se mëshirë për 
botët!” – (Kur’ani, El-Enbija: 107)

5- Allahu e bëri mesazhin e tij të 
përgjithshëm për të gjithë, xhindët 
dhe njerëzit, deri në Ditën e gjykimit. 
Pejgamberët dhe të dërguarit e 
mëparshëm, paqja dhe bekimi qofshin 
mbi  ta ,  u d ë r g u a n 

veçanërisht te popujt e tyre, ndërsa 
Profeti Muhammed (a.s) u dërgua për 
të gjithë njerëzimin. 

Mesazhi i tij është i përgjithshëm 
për të gjithë njerëzit, arabë, joarabë, 
njerëz dhe xhinë, dhe kjo është një nga 
karakteristikat e tij dalluese, paqja dhe 
begatia e Allahut qofshin mbi të.

El-Izz ibn Abdus-Selam (Allahu 
e mëshiroftë) ka thënë: “Prej 
karakteristikave të tij është se Allahu 
i Madhëruar dërgoi çdo pejgamber 
posaçërisht për popullin e tij, kurse 
Profetin tonë Muhammedin (a.s), e 
dërgoi te mbarë xhinët dhe njerëzit!”

6- Allahu i Madhëruar nuk i është 
drejtuar me emrin e tij si shenjë 
respekti për pozitën që kishte. Kurse 
për sa i përket profetëve të tjerë, paqja 
dhe begatia e zotit qofshin mbi ta, 

u drejtohej me emrat e tyre. Allahu i 
Madhëruar thotë: “O i Dërguar, të mos të 
pikëllojnë ata që nxitojnë në mosbesim!” 
- (Kur’ani, El-Maide: 41) 

Po ashtu ka thënë: “O i Dërguar, 
përcill atë që të është zbritur nga zoti 
yt!” - (Kur’ani, El-Maide: 67)

Po ashtu, Allahu ua ndaloi 
besimtarëve që ta thërrisnin me emrin 
e tij dhe i mësoi që t’i drejtohen Profetit 
të Tij me fjalë të tilla si: O i Dërguar i 
Allahut, o Pejgamber i Allahut!

Allahu i Madhëruar thotë: “Mos ia 
drejtoni thirrjen të Dërguarit, njësoj 
si thirrjen që ia bëni njëri-tjetrit!” - 
(Kur’ani, En-Nur: 63)

7- Një prej veçorive dalluese po ashtu, 
është edhe Israja dhe Miraxhi, udhëtimi 
i Tij natën nga Meka për në jeruzalem 
dhe ngritja e tij në qiej, me trupin dhe 
shpirtin e tij. Allahu i Madhëruar thotë: 
“I lavdëruar qoftë Ai, i Cili e mbarti robin 
e Tij (Muhammedin) natën nga xhamia 

e Shenjtë (në Mekë) në xhaminë Aksa 
(të jeruzalemit), rrethinën e së cilës 

e kemi bekuar, për t’i treguar atij 
disa nga mrekullitë Tona. Ai, me të 
vërtetë, dëgjon çdo gjë dhe sheh 
çdo gjë!” - (Kur’ani, El-Isra: 1)

8- E mbyllim me mrekullinë 
më madhështore, e cila e dalloi 
atë nga profetët e tjerë, e kjo 

mrekulli është Kur’ani, libri i cili e 
zbriti Allahu për të qenë udhëzues 

dhe argument për mbarë njerëzit dhe 
xhindët deri në Ditën e gjykimit.
Allahu i Madhëruar i sfidoi të gjithë 

njerëzit dhe xhindët që të sillnin 
një Kur’an të ngjashëm, dhjetë sure 
të ngjashme, apo edhe një sure të 
ngjashme, porse nuk ka arritur dhe nuk 
do të arrijë askush të sjellë një diçka të 
ngjashme me të, sepse ai është fjala e 
Allahut të Madhëruar. Allahu i Madhëruar 
thotë: “Thuaj: Sikur të tuboheshin të 
gjithë njerëzit dhe xhindët për të hartuar 
një Kuran të tillë, ata nuk do të mund të 
hartonin një të ngjashëm me të, madje 
edhe sikur ta ndihmonin njëri – tjetrin!” 
- (Kur’ani, El-Isra: 88)

Po ashtu, Allahu i Madhëruar ka 
premtuar dhe ka marrë përsipër, se Ai 
do ta ruajë këtë libër nga deformimi 
dhe ndryshimet që ndodhën në 
librat e mëparshëm, ashtu siç thotë: 
“Sigurisht, Ne e kemi shpallur Kuranin 
dhe, sigurisht, Ne do ta ruajmë atë!” - 
(Kur’ani, El-Hixhr: 9)

(Vijon në numrin e ardhshëm)

MëSHirë e dHuruar

Dy fjalë në promovimin e librit: 
 “me pejgamberin (a.s)” 

lavdrim Hamja 
imam - xhamia e "dy Vajzave"

Të flasim, shkruajmë dhe të 
publikojmë për Pejgamberin 
tonë (a.s) është detyrë dhe 

obligim fetar, për secilin mysliman, 
veçanërisht për teologët, imamët dhe 
dijetarët e këtij ymeti.

Sepse, është e pamundur, që të njihet 
Islame dhe Shpallja hyjnore pa njohur 
mirë dhe siç duhet jetën e Pejgamberit 
(a.s). kështu që, çfarëdo që bëjmë në 
këtë drejtim, nuk është tjetër, veçse 
kryerje e detyrës dhe obligimit fetar, për 
të cilin Allahu i Madhëruar na thotë në 
Kur’anin famëlartë: “Me të vërtetë, në të 
Dërguarin e Allahut, ju keni shembullin 
më të mirë”, dhe gjithashtu thotë: “Dhe, 
atë që jua jep i Dërguari merreni, e atë 
që ju ndalon prej saj, largohuni!”

unë jam i bindur, dhe siç ka thënë 
njerëzit e dijes së këtij ymeti, se nëse 
ne arrijmë ta paraqesim siç duhet dhe 
në mënyrë të saktë e të pa shtrembëruar, 
jetën e Pejgamberit (a.s), jo vetëm me 
fjalë, por edhe me vepra dhe moral, nuk ka 
asnjë dyshim se njerëzit do ta nderojnë, 
respektoj dhe do ta pasojnë këtë Profet 
të madh, vulën e Pejgamberëve, për të 
cilin Allahu i Madhëruar thotë: “Nuk të 
kemi dërguar, veçse mëshirë për mbarë 
botët!”

qëkur ishte në mesin e shokëve tij, 
ata e përshkruani dhe fjalë dhe vargje 
të bukuar e plot lavde, sepse shikonin 
nga afër dhe përjetonin mirësitë dhe 
mëshirën, që Allahu i kishte dhuruar, për 
t’i udhëhequr, udhëzuar dhe nxjerrë nga 
errësirat në dritë, njerëzit dhe njerëzimin 
mbarë.

janë të shumtë, madje as nuk mundemi 
t’i numërojnë dhe t’i llogarisim emrat e 
atyre, që kanë shkruar për Pejgamberin 
(a.s) dhe jetën e tij. E kanë bërë këtë gjë, 
jo duke e lavdëruar me diçka që nuk e ka 
pasur, siç mund të ndodhë me njerëzit e 
rëndomtë apo me pozita, që në raste të 
ndryshme u thuren lavde pa i merituar, 

por mund të themi me plot bindje se 
ndoshta edhe nuk e kanë lavdëruar siç 
e meriton pozita dhe fama e tij, me të 
cilën Allahu i Madhëruar e ka lartësuar 
dhe e ka nderuar, në këtë botë dhe në 
botën tjetër.

Po sjell, për ju një përshkrim të 
bukur dhe plotësisht të merituar nga 
mendimtari islam, Dr. Mustafa Mahmud, 
ku duke folur për Pejgamberin (a.s), në 
shkrimet e tij, thotë:

“Ky është Muhammedi, Profeti, në të 
cilin janë bashkuar tiparet e plota, ku 
secila prej tyre ka arritur kulmin (majën)!

Ai është adhuruesi i përgjëruar, i cili 
është tretur në përkushtim dhe është 
shkrirë në dashuri!

Ai është luftëtari trim, i cili qëndron 
në ballë të taborëve të vdekjes i 
palëkundur, ndërkohë mijëra trima të 
tjerë dhe kalorës arratisen përpara tij si 
burracakë! Ai është projektuesi gjenial, i 
cili vizaton projektet dhe ua shpërndan 
profesionisteve (specialistëve).

Ai është politikani i mprehtë, i cili 
lëviz turmat dhe i mbërthen ato me litarët 
e ndjenjave me aftësinë e maestros 
(mjeshtrit) dhe të novatorit. Ai është 
oratori, i cili flet me fjalët më të bukura.

Ai është babai, bashkëshorti dhe 
miku; ai ishte Thirrësi, i cili krijon 
sistemin dhe ndërton shtetin prej hiçit: 
prej fiseve dhe individëve të përçarë, që 
nuk njohin, veçse plaçkitjen e rrugëve, 
hakmarrjen, mburrjen me prejardhjen 
dhe farefisin!

Ai është berzahu i sekreteve, zbuluesi 
i universit, i cili dëgjon Allahun dhe 
melekët e Tij, ashtu siç dëgjojmë ne 
njëri-tjetrin, duke arritur me këtë 
majën e dijeve të dukshme dhe dijeve të 
padukshme së bashku dhe në të njëjtën 
kohë!

Ai është bujari, i durueshmi, i 
dhembshuri, i buti, i përmbajturi, i 
buzëqeshuri, i mëshirshmi, të cilin, 
përgjegjësitë e rënda, nuk e pengojnë të 
luajë me fëmijët dhe të vegjlit, e i mban 
mbi supe, ndërkohë që përkulet, bie në 
sexhde dhe ngrihet në këmbë..!” - (Dr. 
Mustafa Mahmud, nga libri “Muhammedi, 
sal’lallahu alejhi ve sel’lem”)

Nuk e fsheh faktin përpara jush, se në 
mesin e përkthimeve të mia, përkthimet 
për jetën e Pejgamberit (a.s), siç është 
edhe libri që keni në duar, kanë qenë 
përkthimet më të lehta dhe përkthimet që 
i kam shijuar, më shumë se asgjë tjetër. 

Ky përjetim, ndoshta e ka burimin te 
fjala e zotit të Madhëruar, që i drejtohet 
Pejgamberit (a.s) në Kur’anin famëlartë: 
“Me mëshirën e Allahut u bëre i butë me 
ta, e sikur të ishe i vrazhdë dhe zemër 
ashpër, do të ishin larguar prej teje..!”

Libri përban 31 hadithe të 
Pejgamberit (a.s), që në fakt flasin për 
ngjarje të ndryshme, të ndodhura në 
kohët e hershme, në kohën e profetëve 
të mëparshëm. Por, duke ditur, se 
Pejgabmeri ynë (a.s) nuk flet nga vetja 
e tij, sepse Allahu i Madhëruar thotë për 
të në Kur’anin famëlartë: “Ai nuk flet kot, 
por ajo është shpallje që i shpallet”, 
këto hadithe nuk janë thjeshtë ngjarje 
të rrëfyera, por ashtu siç edhe tregimet 
e tjera kur’anore, janë ligje dhe praktikë 
e zotit të gjithësisë, që prej tyre marrim 
mesazhe dhe mësime të rëndësishme për 
jetën tonë dhe situatat e ndryshme nëpër 
të cilat kalojmë.

Autori i librit që keni në dorë, është 
shkrimtar i ri palestinez, i cili ka një 
kontribut dhe bagazh të konsiderueshëm 
me një mori librash, që përmbajnë 
mesazhe dhe vlera të çmuara në fushën e 
edukimit të brezave, sidomos brezit të ri.

Menjëherë sa më ra në dorë libri i 
tij: “Me Pejgamberin (a.s)” më tërhoqi 
vëmendjen dhe më bëri për vete, për 
mënyrën se si autori i ka trajtuar këto 
hadithe të Pejgamberit (a.s), duke 
nxjerrë prej tyre mësime të shumta, 
që i vlejnë secilit prej nesh në jetën e 
përditshme për rrethanat dhe situatat 
që kalojmë.

Duke qenë, se pas çdo hadithi, autori 
ka ndarë në pika mësimet që përfitohen 
prej tyre, libri jo vetëm lexoht lehtë, por 
përfitohet shumë prej tij dhe njëkohësisht 
nuk është i lodhshëm për lexuesin. 

Nuk po zgjatem më shumë për të folur 
rreth librit, pasi tashmë është mes jush, 
por shpresoj të përfitoni sa më shumë 
dhe të jetë i dobishëm për çdo njeri që 
e merr në dorë.

Në fund, një falënderim i veçantë 
për të gjithë ata, të cilët kanë pjesën 
dhe hisen e tyre në këtë libër, që sot 
keni në duar. gjithashtu, faleminderit 
edhe juve, që sot ishit të pranishëm në 
këtë promovim. Allahu i Madhëruar ju 
shpërbleftë të gjithëve me të mirat e Tij, 
në dynja dhe në ahiret. 

(Fjala e mbajtur në promovimin e librit: 
"Me Pejgamberin (a.s) - Shkodër, 6/9/2024)

MëSHirë e dHuruar

Imami i Madh, Shejkhul-Ezher, 
Dr. Ahmed Et-Tajjib

“
Brutalitetin e entitetit 

sionist kundër palestinezëve 

nuk e kemi parë as në botën 

e kafshëve dhe egërsirave!”

— Shejkhul-Ez’her gjatë 

takimit të tij me përfaqësuesin 

e lartë të Bashkimit Evropian

“Nuk është guxim e 

as burrëri, që një njeri 

i armatosur të sulmojë 

refugjatët e pafajshëm dhe 

t’i vrasë ata.

Mund të them se këtë egërsi 

nuk e kemi parë as në botën e 

kafshëve dhe egërsirave.

Ky entitet ka tejkaluar 

çdo standard njerëzor dhe 

ka kryer krime të tmerrshme 

që e kanë shndërruar këtë 

egërsirë në një përbindësh 

të etur për gjak dhe vrasje 

të të pafajshmëve!

Ditën e xhuma, më 6 shtator 
2024, nga minberi i xhamisë 
së Medresesë “Haxhi 

Sheh Shamia”, Myftiu i Shkodrës, 
Imam Muhamed B. Sytari iu drejtua 
besimtarëve me një mesazh nëpërmjet 
të cilit uroi fillimisht, të pranishmit 
dhe mbarë komunitetin musliman të 
Shkodrës, por jo vetëm, me rastin e 
fillimit të muajit Rebiul-Evel, në të cilin 
mbarë bota islame përkujton Lindjen e 
Begatë të Hz. Muhammedit (a.s).

Poashtu, Myftiu dha një mesazh për 
mësuesit dhe nxënësit me rastin e fillimit 
të vitit të ri shkollor 2024 – 2025. Ndër 
të tjera Myftiu theksoi se: “Këtë vit 
përkujtimi i Lindjes së Begatë të Hz. 
Pejgamberit (a.s) përkon me fillimin e 
një viti të ri shkollor për fëmijët tanë.

Përkujtimi i Mësuesit më të madh 
me fillimin e një viti të ri shkollor, për 
të cilin i lutemi Allahut të Madhëruar t’i 
japë mbarësi dhe bekim fëmijëve tanë, 
e mbi të gjitha, mbarësi mësuesve të 
fëmijëve tanë, që i kemi për mbi krye dhe 
duhet t’i respektojmë, t’i nderojmë dhe 
t’i vlerësojmë për pozitën e mësuesit, 
tamam ashtu siç thoshin të parët: ‘Ngrihu 
në këmbë dhe madhëroje mësuesin, 
sepse pozita e mësuesit u afrua me 
gradën e Pejgamberit’..!”

Myftiu iu drejtua mësuesve dhe 
nxënësve me një mesazh për ruajtjen 
e dinjitetit dhe vlerave të larta, që 
ka mësuesi në Islam, ku ndër të tjera 
theksoi, se i Dërguari i Allahut, Hz. 
Muhammedi (a.s) ka thënë për veten e 
tij: “Me të vërtetë jam dërguar Mësues!”, 
duke theksuar, se pozita e mësuesit në 
fenë islame është pozita e mëkëmbësit 
të Dërguarit të Allahut (a.s).

gjithashtu, ai kërkoi nga nxënësit, 
që të jenë respektues, nderues dhe 
përfitues nga mësuesit e tyre duke 

bashkëvepruar për ndërtimin e vlerave, 
ruajtjen e tabanit dhe lartësimin në 
rrugët e diturisë.

Myftiu tha, se: “Sot jemi përballë një 
sfide, që është jo e lehtë për prindërit 
edhe për krejt mësuesit dhe nxënësit në 
veçanti.

Sot ka një dyndje të madhe të rrjeteve 
sociale, që me apo pa dashje, na hyjnë 
në shkollat tona, në shtëpitë tona, në 
xhamitë tona, kudo që jemi!

Kur lexojmë për shkollat e ndryshme 
të vendit, por jo vetëm, ku gëlon 
shitja e hashashit dhe konsumimi i tij, 
konsumimi i alkoolit, i duhanit, ikja e 
fëmijëve për të konsumuar një kafe 
nëpër kafenetë e shumta, të përhapura si 
kërpudhat pas shiut, e që mbizotërojnë 
gjithandej; kur shohim e dëgjojmë, se 
nxënësit nuk kanë më respekt për librin, 
që e hedhin tutje librin, kur nuk ka më 
respekt për mësuesin, por jo vetëm, 
ndjejmë dhembje, që na nxit të mos 
demoralizohemi!

Kjo është një sfidë e madhe, për të 
cilën duhet të bashkëpunojmë të gjithë 
së bashku; prindi, fëmija, mësuesi, 
drejtori i shkollës, imami, myftiu; të 
gjithë ne jemi të përfshirë në këtë vorbull 
dhe e kemi për detyrë, që përballë 
vështirësive të punojmë për të ngritur 
urat e zhvillimit, përparimit, për të 
ruajtur vlerat tona dhe vlerat e tabanit!

Në momentin kur e humbim fillin dhe 
e presim në besë zotin dhe Pejgamberin 
(a.s), i kthejmë shpinën Librit të shenjtë 
dhe hutohemi pas propagandave boshe, 
që na duan njerëz dekadentë në këtë 
botë, atëherë priteni kiametin!

Të dashur dhe të shtrenjtë, në këtë 
stinë të Mevludit Sherifë, e në prag 
të fillimit të vitit shkollor, ju uroj me 
zemër dhe i lutem Allahut të Madhëruar, 
me ju dhënë mbarësi, bekime dhe me 
ruajtë fëmijët tanë nga devijimi dhe 
shthurja, dhe të bëjë gjithsecilin prej 
tyre rrugëtues drejt një udhe, në të cilën 
ka ecur Pejgamberi (a.s) dhe e ka lënë 
amanet që të mos mbyllet asnjëherë; dhe 
asnjëherë nuk do të mbyllet deri në ditën 
e fundit!

Allahu ju dashtë dhe ju begatoftë, e i 
marrtë për dore fëmijët tanë dhe rininë 
tonë, drejt më të mirës me mëshirën dhe 
begatitë e Tij!”

Mesazhi i Myftiut Sytari, u përcoll 
edhe nga mediat e pranishme në hytben 
e xhumasë.

myftiu i sHKoDrës uron mevluDin sHerifë 
DHe fillimin e vitit të ri sHKollor 2024-2025

etikë etikë

rënDësia e eDuKimit fetar

besim barbullushi 
imam - xhamia, rus

Në një shoqëri që përballet 
me sfidat e një globalizimi të 
shpejtë dhe ndryshimeve të 

vazhdueshme sociale, edukata fetare 
merr një rol të rëndësishëm në formësimin 
e individit dhe në ndërtimin e vlerave 
etike dhe morale që e përkufizojnë një 
qytetar të përgjegjshëm. Në Shqipëri, 
një vend me një histori të gjatë dhe të 
pasur fetare, integrimi i edukatës fetare 
në arsimin e shtetit mund të luajë një rol 
kyç në formimin e karakterit të rinisë dhe 
në promovimin e tolerancës ndërfetare.

së pari, edukata fetare nuk është 
thjesht një mësim mbi idetë dhe ritet 
fetare, por një proces që ndihmon në 
zhvillimin e mendimit kritik, reflektimit 
të thellë dhe njohjen e diversitetit 
kulturor dhe fetar. Përmes njohjes së 
vlerave dhe parimeve fetare, nxënësit 
mësojnë të respektojnë bindjet e të 
tjerëve dhe të kuptojnë më mirë rolin e 
fesë në jetën e njeriut. Kjo ndihmon në 
ndërtimin e një shoqërie të hapur dhe të 
qëndrueshme, ku respektohen të drejtat 
dhe liritë e çdo individi, pavarësisht 
përkatësisë fetare.

së dyti, përfshirja e edukatës 
fetare në arsimin shtetëror ndihmon 
në parandalimin e radikalizmit dhe 
ekstremizmit fetar. Kur fëmijët dhe 
të rinjtë janë të pajisur me njohuri 
të sakta dhe të thelluara rreth fesë, 
ata bëhen më të aftë të identifikojnë 
dhe të kundërshtojnë interpretimet e 
gabuara që mund të çojnë në sjellje të 
dhunshme apo përçarëse. Edukata fetare, 
e dhënë në mënyrë të balancuar dhe me 
respekt për diversitetin, mund të jetë 
një mburojë kundër keqkuptimeve dhe 
keqpërdorimeve që shpesh lidhen me 
fenë.

së treti, edukata fetare në shkollat e 
shtetit shqiptar mund të kontribuojë në 
rikthimin e një lidhjeje të fortë ndërmjet 
brezave të rinj dhe trashëgimisë 

kulturore dhe shpirtërore të kombit. 
Shqipëria ka një trashëgimi të pasur 
fetare që përfshin fenë islame, ortodokse 
dhe katolike, si dhe tradita të tjera fetare 
që kanë luajtur një rol të rëndësishëm 
në formësimin e identitetit kombëtar. 
Edukata fetare mund të ndihmojë në 
ruajtjen e këtyre vlerave, duke u ofruar të 
rinjve një kuptim më të thellë të rrënjëve 
të tyre kulturore dhe historike.

Megjithatë, është e rëndësishme 
që edukata fetare të jepet nga persona 
kompetent të fushës se edukimit 
dhe të respektojë diversitetin e 
përkatësive fetare në vend. Ajo duhet 
të jetë një mësim që promovon dialogun, 
mirëkuptimin dhe respektin reciprok, 
duke siguruar që çdo nxënës të ndjehet 
i përfshirë dhe i respektuar, pavarësisht 
nga besimet e tij personale.

Në përfundim, edukata fetare në 
arsimin e shtetit shqiptar mund të luajë 
një rol të rëndësishëm në formësimin 
e një shoqërie të harmonishme dhe të 
qëndrueshme. Duke promovuar vlerat 
morale dhe etike, duke përmirësuar 
kuptimin dhe respektin për diversitetin 
fetar dhe duke ndihmuar në parandalimin 
e ekstremizmit, ajo mund të kontribuojë 
në ndërtimin e një të ardhme më të mirë 
për të gjithë shqiptarët.

nDiKimi i arsimit fetar 
në sHoqëri
Arsimi fetar nuk ndikon vetëm në 

formimin individual të karakterit, por 
gjithashtu mbështet harmoninë dhe 
paqen shoqërore. Arsimi fetar i nxit 
individët të kuptojnë përgjegjësitë e 
tyre shoqërore, të veprojnë me empati 
dhe tolerancë. Kjo ndihmon në krijimin 
e lidhjeve më të forta shoqërore, rrit 
harmoninë shoqërore dhe kontribuon 
në një mjedis të paqtë.

soliDariteti DHe Harmonia 
sHoqërore
Arsimi fetar rrit solidaritetin dhe 

harmoninë ndërmjet individëve. vlerat 
dhe besimet e përbashkëta ndihmojnë 
në krijimin e lidhjeve të forta ndërmjet 
individëve. Për shembull, festat dhe 
kremtimet fetare forcojnë bashkësinë 
shoqërore dhe i bëjnë individët të 
bashkohen për të treguar solidaritet.

sigurimi i paqes DHe qetësisë 
në sHoqëri
Arsimi fetar luan një rol të 

rëndësishëm në sigurimin e paqes dhe 
qetësisë. Shumica e feve japin mesazhe 
paqeje dhe dashurie dhe inkurajojnë 
individët të jetojnë një jetë të qetë. 
Këto mesazhe i bëjnë individët të 
qëndrojnë larg konfliktit dhe dhunës 
dhe kontribuojnë në paqen në shoqëri.

rritja e stanDarDeve morale 
DHe etiKe në sHoqëri
Arsimi fetar kontribuon në rritjen e 

standardeve morale dhe etike në shoqëri. 
Mësimet fetare inkurajojnë individët 
të sillen në mënyrë morale dhe etike 
dhe sigurojnë krijimin e një standardi 
të përgjithshëm morali dhe etike në 
shoqëri. Kjo rrit mirëqenien dhe qetësinë 
e përgjithshme të shoqërisë.

nDiKimi i arsimit fetar 
mbi inDiviDin
Arsimi fetar luan një rol të 

rëndësishëm në zhvillimin personal të 
individëve. Ky arsim ndihmon individët 
të njohin veten, të forcojnë anën e tyre 
shpirtërore dhe të kuptojnë përgjegjësitë 
e tyre shoqërore. gjithashtu, arsimi fetar 
rrit qetësinë dhe lumturinë e brendshme 
të individëve.

zHvillimi sHpirtëror 
DHe qetësia e brenDsHme
Arsimi fetar mbështet zhvillimin 

shpirtëror të individëve dhe u siguron 
atyre qetësi të brendshme. Adhurimet 
dhe ritualet fetare forcojnë anën 
shpirtërore të individëve dhe u japin 
atyre një kënaqësi shpirtërore. Kjo 
ndihmon në uljen e stresit dhe ankthit të 
individëve dhe i ndihmon ata të jetojnë 
një jetë më të lumtur dhe më të qetë.

njoHja DHe Kuptimi i vetvetes
Arsimi fetar ndihmon individët të 

njohin dhe kuptojnë veten. Mësimet 
fetare i bëjnë individët të zbulojnë botën 
e tyre të brendshme dhe i shndërrojnë 
ata në individë të pajtuar me veten. Kjo 
rrit vetëbesimin e individëve dhe forcon 
besimin e tyre në veten e tyre.

përgjegjësia sHoqërore 
DHe sjelljet etiKe
Arsimi fetar bën që individët të 

kuptojnë përgjegjësitë e tyre shoqërore 

dhe të shfaqin sjellje etike. vlerat fetare 
inkurajojnë individët të përmbushin 
përgjegjësitë e tyre ndaj shoqërisë dhe 
të respektojnë rregullat shoqërore. Kjo 
bën që individët të njihen si persona 
të respektuar dhe të përgjegjshëm në 
shoqëri.

roli i eDuKimit fetar 
në formimin e KaraKterit
formimi i karakterit është një nga 

elementet themelore që e bën individin 
një person aktiv në jetën shoqërore. 
Pranimi i vlerave morale dhe etike, 
dallimi i koncepteve të të drejtës dhe 
të gabuarës dhe rritja si individ që 
kontribuon në shoqëri janë pjesë e këtij 
procesi. Edukimi fetar ka një vend të 
rëndësishëm në formimin e karakterit. 
fetë, për shekuj me radhë, i kanë mësuar 
individët vlerat morale dhe etike, duke 
mbështetur zhvillimin e tyre shpirtëror. 
Në këtë artikull, kontributet e arsimit 
fetar në formimin e karakterit dhe 
ndikimet e këtij arsimi mbi individin 
dhe shoqërinë do të shqyrtohen nga një 
perspektivë e gjerë.

Edukimi fetar është procesi në të 
cilin individët mësojnë njohuritë fetare, 
pranojnë besimet dhe i zbatojnë vlerat 
fetare në jetë. Ky proces nuk kufizohet 
vetëm me mësimin e ritualeve fetare; 
gjithashtu inkurajon zhvillimin moral 
dhe shpirtëror të individit, kuptimin e 
përgjegjësive shoqërore dhe shfaqjen 
e sjelljeve etike. qëllimi themelor i 
arsimit fetar është që individët të rriten 
si persona të pajisur me vlera morale 
dhe etike, të përgjegjshëm, empatikë 
dhe tolerantë.

fitimi i vlerave morale
Edukimi fetar është një mjet i 

rëndësishëm për fitimin e vlerave 
morale tek individët. Islami, Krishterimi, 
judaizmi dhe fetë e tjera inkurajojnë 
virtyte si ndershmëria, drejtësia, 
mëshira, durimi dhe modestia. Për 
shembull, hadithet e Profetit Muhamed 
në Islam, mësimet e jezusit në Krishterim 
dhe urdhërimet e Moisiut në judaizëm 
theksojnë rëndësinë e vlerave morale për 
individët. Këto vlera formojnë karakterin 
e individëve dhe i nxisin ata të sillen në 
mënyrë të drejtë dhe etike.

zHvillimi i empatisë 
DHe tolerancës
Arsimi fetar zhvillon aftësinë e 

individëve për të ndjerë empati dhe 
për t’iu qasur tolerueshëm besimeve, 
kulturave dhe stileve të jetesës të 
ndryshme. Për shembull, parimi “duaje 
fqinjin tënd” në Islam, rregulli “mos bëj 
ndaj të tjerëve atë që nuk do të dëshiroje 

që ata të ta bënin ty” në Krishterim 
dhe urdhri “duaje tjetrin si veten” në 
judaizëm i nxisin individët të kuptojnë 
ndjenjat e të tjerëve dhe t’i respektojnë 
ata. Këto vlera bëjnë që individët të 
pranojnë diversitetin dhe të shfaqin një 
qasje tolerante.

ngulitja e nDërgjegjes sociale 
DHe nDiHmës
Arsimi fetar ngulit tek individët 

ndërgjegjen sociale dhe ndihmën. zekati 
dhe sadakaja në Islam, bamirësia në 
Krishterim dhe tzedakah (bamirësia) 
në judaizëm inkurajojnë individët 
të kontribuojnë në shoqëri dhe të 
mbështesin njerëzit në nevojë. Këto vlera 
forcojnë lidhjet shoqërore të individëve 
dhe kontribuojnë në mirëqenien e 
përgjithshme të shoqërisë. Kështu, 
individët përmbushin përgjegjësitë 
e tyre sociale dhe zhvillohet fryma e 
solidaritetit në shoqëri.

zHvillimi i Disiplinës 
personale DHe vetëKontrollit
Arsimi fetar është gjithashtu efektiv 

në zhvillimin e disiplinës personale 
dhe vetëkontrollit. Adhurimet fetare 
si namazi, agjërimi dhe Haxhi i bëjnë 
individët të jetojnë një jetë të rregullt 
dhe të disiplinuar. Për shembull, 
falja e namazit pesë herë në ditë në 
Islam e bën individin të jetojë në një 
ritëm të disiplinuar ditor. Agjërimi në 
Krishterim ose agjërimi në ditën e Yom 
Kippur në judaizëm ndihmojnë individët 
të zhvillojnë virtyte si durimi dhe 
qëndrueshmëria. Këto adhurime forcojnë 
vullnetin e individëve dhe i bëjnë ata të 
kontrollojnë veten.

Arsimi fetar luan një rol të 
rëndësishëm në formimin e karakterit, 
duke kontribuar në fitimin e vlerave 
morale dhe etike, zhvillimin e empatisë 
dhe tolerancës, ndërgjegjen sociale 
dhe ndihmës dhe zhvillimin e disiplinës 
personale dhe vetëkontrollit. Ky arsim 
ndihmon individët të rriten si persona 
të pajisur me vlera morale dhe etike 
dhe të kontribuojnë në mirëqenien e 
përgjithshme të shoqërisë.

Për të qenë efektiv, arsimi fetar duhet 
të zbatohet me metoda të përshtatshme 
dhe efikase, duke përfshirë përdorimin 
e metodave interaktive, integrimin e 
teknologjisë, përfshirjen e shembujve 
dhe historive të jetës reale dhe 
mbështetjen e arsimit të vazhdueshëm 
dhe të gjithëpërfshirës. Kjo do të sigurojë 
që individët të përfitojnë plotësisht nga 
arsimi fetar dhe të zhvillohen si persona 
të pajisur me vlera morale dhe etike, të 
gatshëm për të kontribuar në mirëqenien 
e përgjithshme të shoqërisë.

arsimi fetar luan një rol të rëndësishëm në zhvillimin personal të individëve. ky 
arsim ndihmon individët të njohin veten, të forcojnë anën e tyre shpirtërore dhe të 
kuptojnë përgjegjësitë e tyre shoqërore. Gjithashtu, arsimi fetar rrit qetësinë dhe 

lumturinë e brendshme të individëve.

H. vehbi s. gavoçi 
(1923 - 2013)

“
Zoti (xh.sh) na kallëzon 

se Ai ka krijuar jetën, 
gjallërinë dhe vdekjen, prandaj 
për këtë arsye duhet ta njohim 
Atë, ta përmendim Atë dhe ta 
adhurojmë Atë. 

Ai nëpërmjet Kur'anit të 
madhërueshëm na ka mësuar se 
ka krijuar jetën e vdekjen, se 
gjatë jetës duhet të punojmë e 
të kalojmë provat për një jetë 
të mirë, të rregullt e të drejtë.

Për këtë Zoti (xh.sh) me 
anë të urdhrave e mësimeve 
që u ka zbritur Profetëve të 
ndryshëm, na ka dhënë kushtet 
e përgjegjësitë për një jetë të 
rregullt e të lavdërueshme, na 
ka treguar rrugën e drejtë për 
sjellje të mira e të pëlqyeshme, 
na ka bërë të mundur largimin 
nga rruga e shtrembër, në 
të cilën njeriu me të metat, 
dobësitë, gabimet, fajet e 
epshet e veta habitet, harron 
e vepron derisa t'i zhduket 
gjallëria e t'i vijë vdekja, mbas 
së cilës secili merr shpërblimin 
e veprimtarisë jetësore.

(Nga libri: Si forcohet e si vërtetohet besimi)

India, zyrtarisht Republika e Indisë, 
është një vend në Azinë jugore. Ajo 
kufizohet me Pakistanin në perëndim, 
me Kinën, Nepalin dhe Butanin në veri, 
me Bangladeshin dhe Mianmarin në 
lindje, pastaj vendi është i rrethuar nga 
gjiri i Bengalit në juglindje, Deti Arabik 
në perëndim dhe Oqeani Indian në jug. 
Nga ana e Oqeanit Indian, India ndan 
kufij detarë me Sri Lankën dhe Ishujt 
Maldivet. Ishujt Andaman dhe Nikobar 
që janë të Indisë gjithashtu, ndajnë 
kufij detarë me Tajlandën, Mianmarin 
dhe Indonezinë. India përbëhet nga 28 
shtete dhe tetë territore të bashkuara.

Kryeqyteti kombëtar i vendit është 
nju Delhi.

India ka një sipërfaqe prej 3,287,263 
km2 dhe një popullsi prej 1,428,627,663 
banorësh (viti 2023).

gjeografia
Me një sipërfaqe totale prej 3.3 milion 

kilometra katrorë, 2,933 km të gjerë dhe 
3,214 km të gjatë, nën-kontinenti Indian 
ndahet nga pjesa tjetër e Azisë nga 
Himalajet në veri. Duke zbritur në jug, 
gjendet fusha Indo-gangetike, pastaj 
vijnë malet vindhijaçal për të hyrë në 
gadishullin Dekkan, i cili kufizohet nga 
gjiri i Bengalit në jug-lindje dhe nga deti 
Arab në jug-perëndim, kurse skaji më 
jugor i gadishullit bie në Oqeanin Indian.

Pllaja e Dekkanit gjeologjikisht është 
pjesa më e vjetër e Indisë dhe besohet 
se ka qenë pjesë e një super-kontinenti 
së bashku me Amerikën e jugut, Afrikën, 
Australinë dhe Antarktidën. Pasi 
kontinentet u larguan, pllaka lëvizëse e 
Dekkanit u përplas me bllokun tibetian 
të Azisë jugore rreth 50 milionë vjet më 
parë dhe i shtyu Himalajet drejt pjesës 
tjetër të Azisë. Me kalimin e viteve, 
presioni i vazhdueshëm i pllajës së 
Dekkanit që lëvizte drejt veriut vazhdoi 
t’i shtynte malet Himalaje lart, një 
proces për të cilin gjeologët thonë se 
ende vazhdon, duke shkaktuar tërmete 
dhe lëkundje në vargmalet Himalaje, 
ndërsa çlirohet presioni i akumuluar.

Ndërsa Himalajet po ngriheshin, ato 
gjithashtu po gërryheshin vazhdimisht, 
gjë që solli në jetë tre lumenjtë e 
mëdhenj të Indisë veriore: Indus, 
ganges dhe Brahmaputra. Dheu i sjellë 
nga këta lumenj e mbushi ultësirën e 
gjerë që gjendej mes rrafshnaltës së 
Dekkanit dhe maleve Himalaje dhe krijoi 

atë që sot është fusha Indo-gangetike. 
Lumenj të tjerë aktivë sot në Indi që 
kanë ndikim në transformimin e tokës 
atje janë: Mahanadi, godavari, Krishna, 
Kaveri dhe Pennar, të cilët krijuan deltat 
dhe fushat e bregut lindor të Indisë... 
dhe lumejtë Narmada, Tapti, Sharavati, 
Netravati, Bharatapuzha, Perijar dhe 
Pamba, që bënë të njëjtën gjë për bregun 
perëndimor.

Çdo veçori gjeografike është e 
pranishme në Indi, si malet, fushat, 
shkretëtirat dhe detet. Po kështu vendi 
ka një shumëllojshmëri të gjerë flore dhe 
faune, por edhe klimatike. 

Klima
Klima indiane ndikohet fuqimisht 

nga Himalajet dhe shkretëtira Thar, të 
cilat të dyja nxisin musonet kryesore të 
verës dhe dimrit. Himalajet parandalojnë 
fryrjen e erërave të ftohta të Azisë 
qendrore, duke e mbajtur pjesën më të 

madhe të nënkontinentit Indian më të 
ngrohtë se shumica e vendeve me gjerësi 
të ngjashme. Shkretëtira Thar luan një 
rol vendimtar në tërheqjen e erërave 
musone të verës që fryjnë në drejtimin 
jug-perëndim, të cilat janë të ngarkuara 
me lagështi dhe që në periudhën qershor-
Tetor sigurojnë shumicën e reshjeve 
të Indisë. Në Indi mbizotërojnë katër 
grupime kryesore klimatike: e lagësht 
tropikale, e thatë tropikale, e lagësht 
subtropikale dhe malore.

Temperaturat në Indi janë rritur me 
0,7 °C në periudhën mes viteve 1901-
2018. Tërheqja e akullnajave Himalaje 
ka ndikuar negativisht në normën 
e rrjedhës së lumenjve kryesorë të 
Himalajeve, përfshirë lumejtë gange dhe 
Brahmaputra. Sipas disa parashikimeve 
aktuale, numri dhe ashpërsia e 
thatësirave në Indi do të rritet dukshëm 
deri në fund të shekullit të tanishëm. 

eKonomia
India mund të përshkruhet si një 

vend i kontradiktave të mëdha në 
nivelin e zhvillimit ekonomik midis 
rajoneve, ku një pakicë e vogël gëzon një 
prosperitet të jashtëzakonshëm, ndërsa 
shumica dërrmuese jeton në mjerim... 
ku disa degë të industrisë janë shumë 
të zhvilluara, e nga ana tjetër toka të 
gjera ende nuk janë shpëtuar nga 
kthetrat e përmbytjeve dhe thatësirave 
... ku qytetet e zbukuruara me struktura 
të mrekullueshme artistike janë të 
rrethuara nga “stanet” ku strehohen 
shumica e popullsisë. 

Megjithatë, India, e cila është në 
grupin e vendeve të pazhvilluara, pritet 
të jetë ndër vendet e zhvilluara dhe të 
begata me tokat e saj të gjera ku bëhet 
dhe mund të bëhet bujqësi, ku ka pyje të 
gjera të pasura me pemë me vlerë, dhe 
ku gjendet një industri që ka avancuar 
në disa degë dhe ku gjenden disa burime 
të rëndësishme nëntokësore. 

India është një vend kryesisht 
bujqësor. Përafërsisht 60% e popullsisë 
aktive punojnë në bujqësi dhe pjesa më e 
madhe e të ardhurave kombëtare rrjedh 
nga ky sektor. Produktet kryesore të 
prodhuara atje janë çaji, kallam sheqeri, 
orizi, gruri, misri, pambuku, kafeja, meli, 
kikirikët, susami dhe shumë produkte të 
tjera dhe erëza. 

India shquhet edhe për numrin e 
madh të kafshëve, si të lopëve, deleve, 
dhive, deveve, etj, dhe është vendi i parë 
në botë për kokë bagëtish (me rreth 200 
milionë kokë). Peshkimi është gjithashtu 
i zhvilluar mirë. Pyjet, me një sipërfaqe 
prej 67.5 milionë hektarësh, janë një 
tjetër burim pasurie për vendin.

Burimi më i madh i energjisë në 
vend është qymyri dhe një pjesë e 
prodhimit vjetor, që është rreth 200 
milionë tonë, eksportohet në vende si 
japonia. Rezervat totale të fushave të 
naftës, veçanërisht rreth Assamit dhe 
Bombeit, vlerësohen t’i kalojnë 1 miliard 
tonët. Prodhimi vjetor është rreth 60-70 
milionë tonë, por nafta importohet për të 
përballuar konsumin në vend. Prodhimi i 
energjisë elektrike (230 miliardë kilovat-
orë) nuk mjafton për të plotësuar nevojat 
e vendit. 

India gjithashtu ka disa depozita të 
rëndësishme minerale, si zinku, plumbi, 
hekuri, kripa e gurit, bakri, boksiti, 
mika, mangani, kromi, diamantet dhe 
gurët e ndryshëm të çmuar. Industria, 
e cila është veçanërisht e zhvilluar në 
Maharashtra, Bengalin Perëndimor, 
Tamil Nadu, guxharat, uttar Pradesh, 

Bihar, Andhra Pradesh dhe Media 
Pradesh, punëson 11% të popullsisë dhe 
siguron 25% të të ardhurave kombëtare. 
Industritë më të spikatura janë ajo e 
tekstilit (pambuku, juta, mëndafshi), 
sheqerit, çimentos, hekurit dhe çelikut, 
makineritë, automobilat, pajisjet 
elektrike, kimikatet dhe petrokimia.

Mallrat kryesore të eksportit janë 
perlat, diamantet dhe gurët e çmuar, 
makineritë dhe automjetet, veshjet, 
pëlhurat e pambukut dhe fijet e 
pambukut, çaji, lëkurat dhe produktet 
e lëkurës, lëndët drusore të vlefshme, 
minerali i hekurit dhe disa kimikate. 

Shumica e mallrave të eksportit 
shkojnë në Shtetet e Bashkuara, Rusi, 
japoni, gjermani, Angli, Belgjikë, 
Hong Kong dhe francë. Mallrat më të 
rëndësishme të importit janë makineritë 
e ndryshme, vajrat minerale, hekuri 
dhe çeliku. vendet kryesore nga ku 
importohet janë Shtetet e Bashkuara, 
japonia, gjermania, Anglia, Belgjika, 
Arabia Saudite dhe Rusia.

Një nga burimet e të ardhurave të 
vendit është edhe turizmi. Përafërsisht 2 
milionë turistë e vizitojnë Indinë çdo vit. 
Më shumë se 80% e tyre janë britanikë, 
ndërsa pjesa tjetër janë shtetas të 
vendeve të tjera, veçanërisht amerikanë, 
gjermanë, francezë dhe japonezë. vendet 
më të vizituara janë qytete si Agra dhe 
Delhi në veri të vendit, ku ndodhen 
monumentet e famshme Mugole dhe disa 
rajone në Indinë qendrore dhe jugore.

gjuHa
India përbëhet nga 28 shtete dhe 

8 territore të bashkuara, ku secili ka 
gjuhën dhe kulturën e tij unike. Ka pasur 
shumë diskutime rreth konceptit të një 
gjuhe kombëtare, megjithatë, India nuk 
e ka një gjuhë kombëtare. Në vend të 
kësaj, ajo ka një sërë gjuhësh zyrtare dhe 
të listuara, secila e njohur dhe e mbrojtur 

nga kushtetuta indiane. Hindishtja dhe 
Anglishtja konsiderohen si gjuhët zyrtare 
të vendit. Sipas nenit 343 të kushtetutës 
indiane, gjuha zyrtare e vendit do të jetë 
ajo Hindu, në shkrimin Devanagari. 

Sipas nenit 344 dhe 351 të kushtetutës 
indiane, Lista e Tettë përfshin njohjen 
e 22 gjuhëve rajonale, të cilat quhen 
“gjuhë të listuara”. gjuhët e përfshira në 
këtë listë kishin të drejtën e përfaqësimit 
në Komisionin zyrtar të gjuhëve në 
kohën kur kushtetuta hyri në fuqi dhe 
këto gjuhë janë: asamezisht, bengali, 
bodo, dogri, guxharatisht, hindisht, 
kanade, kashmirisht, konkani, maitili, 
malajalamisht, manipuri, marathi, 
nepalisht, odia, punxhabi, sanskritisht, 
santali, sindhi, tamilisht, telugu dhe 
urdu.

feja
India - siç thuhet në nenin 25 të 

Kushtetutës indiane - është një vend 
laik që garanton lirinë e praktikimit të 
çdo feje. Një pjesë e konsiderueshme 
e popullsisë së Indisë ndjek Islamin 
duke e bërë popullsinë muslimane 
një komunitet dinamik që ka dhënë 
kontribute të rëndësishme në kulturën 
dhe shoqërinë e kombit. Popullsia 
muslimane në Indi është kryesisht 
sunite, me një pjesë të vogël shiite. 

Në vendin shumë-fetar, hinduizmi 
është feja e parë më e ndjekur në Indi 
(me rreth 79% të popullsisë). feja e dytë 
më e madhe në Indi është Islami, me 
mbi 15% të popullsisë (ose afërsisht 214 
milion banorë) që e ndjekin.

fe të tjera atje janë krishterimi, 
sikizmi, budizmi, xhainizmi, etj.

Histori
Hulumtimet arkeologjike të kryera 

në nënkontinentin indian tregojnë se 
vendbanimet e para, pas epokës së 
Paleolitit të vonë, filluan të vendosen 

në Mehrgarh, në pellgun e luginës Indus 
në fillim të mijëvjeçarit të 7-të para erës 
sonë. Ndërsa ky qytetërim përparoi, ai 
i dha jetë qytetërimit të hershëm të 
Luginës së Indit, i datuar midis viteve 
5000-2500 p.e.s, dhe qytetërimit të 
lartë të njohur si Indus ose Harappa, i cili 
përjetoi periudhën e tij më të ndritshme 
midis viteve 2300-1700 p.e.s. 

Ky qytetërim, vendet më të 
rëndësishme të gërmimeve të të cilit janë 
Harappa, Mohenjo-Daro dhe Kalibangan, 
kishte një qasje urbanistike që ende sot 
ngjall admirim. qytetërimi Indus, i cili 
gjithashtu shpiku një shkrim që ende 
nuk është deshifruar, u shkatërrua nga 
arianët indo-evropianë të ardhur nga 
brendësia e Azisë në vitin 1500 p.e.s.

Aurangzeb, i cili u ngjit në fron në vitin 
1658, ishte një sulltan mugol i njohur për 
cilësinë e tij si një musliman i sinqertë, 
i përkushtuar ngushtë ndaj Islamit dhe 
i njohur për drejtësinë e tij. gjatë kohës 
së Aurangzebit, i cili vdiq në vitin 1707, 
Mugolët përjetuan periudhën e tyre më 
të ndritur dhe fituan statusin e një shteti 
të madh. Pas vdekjes së tij Perandoria 
Mugole filloi rënien dhe një faktor i ri 
dhe më i fuqishëm - kolonializmi britanik 
- arriti në nënkontinent. gjatë kësaj 
kohe, shumë Raxhas dhe Sulltanate u 
shfaqën në Indi, duke vepruar si shtete 
të pavarura. Konkurrenca midis shteteve 
të vogla u mundësoi evropianëve, të cilët 
ishin të interesuar për nënkontinentin 
për dy shekuj, të vendoseshin fuqishëm 
atje. 

Portugezët arritën për herë të parë 
në Indi në fund të shekullit të 15-të 
dhe filluan menjëherë një aktivitet të 
rreptë kristianizimi, gjë e cila e pengoi 
përhapjen e tij. Nga shekulli i 17-të e 
tutje, tregtarët holandezë dhe anglezë 
u interesuan gjithashtu për Indinë. Në 
çerekun e parë të shekullit të 19-të 
anglezët morën kontrollin e pjesës më 

të madhe të nënkontinentit duke bërë 
marrëveshje të ndryshme me Sikhët, 
Marathat dhe Raxhputët, dhe brenda 
tridhjetë viteve të ardhshme, e gjithë 
India hyri nën sundimin britanik. Me 
Aktin e Administrimit të Indisë, të 
miratuar nga Parlamenti Britanik (2 
gusht 1858), administrata e vendit u lidh 
drejtpërdrejt me Londrën dhe u themelua 
një ministri përgjegjëse për këtë detyrë. 

Me instalimin e sundimit britanik 
në Indi, popullsia vendase, e përbërë 
nga muslimanë dhe hindu, e të tjerë, 
nuk gjetën rehati dhe vazhdimisht pati 
revolta kundër sundimtarëve.

Revolta u përqendrua rreth Sulltanit 
Mugol, gjë që bëri që britanikët t’i 
drejtonin forcat e tyre më shumë 
drejt muslimanëve, duke shkatërruar 
plotësisht fuqinë e tyre politike dhe 
ekonomike. zëvendësimi i persishtes - 
gjuha zyrtare asokohe - me anglishten, 
në shumë rajone që nga viti 1835 e tutje, 
i eliminoi veprimtaritë kulturore dhe 
administrative të muslimanëve. 

figura të shquara, si Navvab Abdulatif, 
Emir Ali dhe Sejjid Ahmed Khan u 
përpoqën t’i bashkonin muslimanët 
dhe britanikët në besim të ndërsjellë, 
përmes shoqërive që ata themeluan. 
Shumica dërrmuese e muslimanëve nuk 
e përqafuan Partinë e Kongresit Indian, 
e cila u themelua në vitin 1885, dhe e 
konsideroi atë një organ të nacionalizmit 
hindu. Dëshira e muslimanëve për t’u 
përfaqësuar në mënyrë të pavarur në 
administratë rezultoi në miratimin e 
qeverisë britanike për krijimin e një 
rajoni musliman në Bengal, në vitin 
1905. Pas kësaj, muslimanët themeluan 
Lidhjen Muslimane Indiane në Dhjetor 
të vitit 1906. 

Drafti i kushtetutës së ardhshme 
indiane i shpallur nga Partia e Kongresit 
në vitin 1928 shkaktoi diskutime të reja 
midis hinduve dhe muslimanëve dhe 

Lidhja Muslimane gjithashtu përgatiti 
një draft dhe i argumentoi pikëpamjet 
e veta. Ndërsa Partia e Kongresit 
parashikonte një kushtetutë laike në të 
cilën të gjithë qytetarët kishin të drejta 
të barabarta, muslimanët parashtruan 
tezën e krijimit të administratave 
autonome sipas dendësisë së popullsisë. 
Në vitin 1935, në Parlamentin Britanik u 
miratua Akti Administrativ Indian, i cili 
garantonte të drejtat e pakicave fetare 
dhe etnike. Kjo situatë u interpretua si 
nga hindutë ashtu edhe nga muslimanët 
sikur Britania nuk kishte ndërmend të 
tërhiqej nga vendi dhe u prit me reagime. 

Lidhja Muslimane solli për herë të 
parë emrin Pakistan në takimin e saj në 
Lahore në vitin 1940. Drafti i Lahores 
parashikonte bashkimin e rajoneve ku 
muslimanët ishin shumicë, nën çatinë e 
një shteti të pavarur. Megjithëse Partia 
e Kongresit e kishte kundërshtuar prej 
kohësh këtë ide, pas vitit 1942 ajo 
pranoi se njerëzit e çdo rajoni gjeografik 
në një Indi të pavarur, nuk mund të 
detyroheshin të jetonin kundër vullnetit 
të tyre. 

guvernatori i fundit i Përgjithshëm 
britanik, Lord Mountbatten, shpalli 
planin e tij më 3 qershor të vitit 1947, 
i cili parashikonte tërheqjen e Anglisë, 
ndarjen e nënkontinentit dhe krijimin 
e një Pakistani me dy rajone që do të 
përfshinin perëndimin dhe lindjen e 
shtetit indian. Ky plan u pranua nga 
hindutë dhe muslimanët. Parlamenti 
Britanik e miratoi këtë plan më 18 Korrik 
të vitit 1947, dhe u vu në praktikë më 14 
gusht të vitit 1947.

Kryeministri i parë i Indisë ishte 
xhavaharlal Nehru, post që e mbajti deri 
në vdekjen e tij (1964). 

Pas ndarjes filloi një lëvizje e madhe 
migrimi nga të dyja anët dhe masakrat 
vazhduan ndërkohë. fakti që Pakistani 
ishte një shtet me dy rajone me Indinë 
në mes, krijoi probleme të ndryshme të 
reja që nuk ishin parashikuar më parë, 
siç ishte siguria kufitare dhe dallimet 
etnike dhe kulturore midis dy rajoneve 
në lindje dhe perëndim. Megjithatë, ky 
bashkim zgjati vetëm njëzet e katër vjet 
dhe Pakistani Lindor shpalli pavarësinë 
e tij nën emrin e Bangladeshit në vitin 
1971, pas një lufte të përgjakshme civile.

Situata e Kashmirit me shumicë 
muslimane dhe që administrohej nga 
hindutë, u bë problem midis Indisë 
dhe Pakistanit që në fillim. Kur ushtria 
indiane hyri në Kashmir në vitin 1948, 
Pakistani reagoi dhe filluan luftërat 
lokale gjatë të cilave rreth 200,000 
njerëz humbën jetën. Si rezultat i 

ndërhyrjes së Kombeve të Bashkuara u 
vendos një armëpushim dhe Kashmiri 
u nda midis Indisë dhe Pakistanit. 
Megjithatë, një pjesë e madhe e tij mbeti 
nën pushtimin indian. Sot, Kashmiri 
është një rajon i mbyllur për botën e 
jashtme sipas ligjit ushtarak indian, 
ku njerëzit që duan pavarësinë janë 
në konflikt të vazhdueshëm me forcat 
qeveritare.

Pas ndarjes së Pakistanit, muslimanët 
që mbetën në territoret nën sundimin 
e shtetit indian janë përballur me 
vështirësi të ndryshme që nga viti 
1947. Meqenëse pothuajse e gjithë 
elita e arsimuar e shoqërisë migroi në 
Pakistan, ata që mbetën ishin të një 
niveli më të ulët në aspektin ekonomik 
dhe kulturor. Për shkak të ndarjes së 
vendit në bazë të tezave të bazuara në 
fé dhe gjithashtu për shkak të konflikteve 
me Pakistanin, muslimanët që mbetën në 
Indi akuzoheshin gjithmonë si agjentë të 
mundshëm pakistanezë dhe u dëbuan. 
Lëvizjet raciste hindu që u zhvilluan gjatë 
kësaj periudhe ua shtuan muslimanëve 
vështirësitë me fushatat që synonin 
fshirjen e gjurmëve të kulturës Islame 
nga vendi. Më e dukshmja prej tyre 
ishte prishja në Dhjetor të vitit 1992 e 
një xhamie që i përkiste Sulltan Baburit, 
në qytetin Ajodhja, me arsyetimin se ajo 
ishte ndërtuar në tokën e një tempulli 
të vjetër hindu. Ky incident shkaktoi 
konflikte sociale që rezultuan në vdekjen 
e mijëra njerëzve, që nga viti 1992. 

90% e muslimanëve që jetojnë në Indi 
janë sunitë, ku shumica janë të shkollës 
Hanefi dhe një numër i vogël janë të 
shkollës Shafi’ai. Shiitët (që janë një 
përqindje e vogël) në përgjithësi janë të 
rrymës xhaferi. Tradita sunite ushqehet 
nga shkollat Dijubandi dhe Birilvi. Dy 
lëvizje të rëndësishme që kanë ndikuar 
në jetën fetare Islame atje janë xhemati 
Islam dhe xhemati Teblig. Këto lëvizje, 
aktivitetet e të cilave përgjithësisht 
janë të përqendruara në Indinë veriore 
dhe qendrore, kanë një qasje bazë që 
merret me të gjitha llojet e nevojave të 
komunitetit musliman.

si erDHi islami në inDi?
Islami u përhap në Indi përmes 

luftrave, konvertimit, integrimit 
dhe migrimit, megjithatë, faktori i 
konvertimit pati një rëndësi të madhe. 
Pasi Muhamed ibn Kasim Eth-Thekafij 
mori Sindhin në vitet 92-93 h (710-711 
e.j), trajtimi i tij tolerant ndaj banorëve 
vendas u bëri përshtypje atyre dhe e 
bëri Islamin tërheqës për ta. Muhamed 
ibn Kasimi u dha imunitet të gjithë 
tempujve dhe u premtoi njerëzve se do 

t’u sigurohej stabiliteti ekonomik në 
këmbim të pagesave të xhizjes, dhe se 
klasa dhe statusi i tyre ekzistues nuk do 
të prekej. 

gjatë kësaj periudhe kalifi Omer ibn 
Abdul Azizi u dërgoi letra raxhave hindu 
(prijësve) në zonat e pushtuara, duke i 
informuar se nëse konvertoheshin, do të 
kishin të njëjtat të drejta si muslimanët. 
Në ndërkohë, xha’i Singh dhe disa raxha 
të tjerë u bënë muslimanë. zona e parë 
ku muslimanët u vendosën në Sindh 
ishte afër Debalit dhe aty banonin 
arabët muslimanë. Më pas u krijuan 
qytete si Mahzuze, Bejza dhe Mansura, 
që me kalimin e kohës u bënë qendra 
kulturore. Shumica e popullsisë së 
Mansurës në veçanti, ishte arabe. 
Nga ana tjetër, burimet raportojnë se 
hindusët dhe muslimanët jetonin së 
bashku në shumë fshatra të Sindhit, se 
në Mansura dhe Multan njerëzit flisnin 
sindhi dhe arabisht, dhe në Mekran 
flisnin mekranisht dhe persisht.

Në vitin 872 e.j, një raxha Sindhi, i cili 
u konvertua në Islam, dërgoi një zinxhir 
ari të zbukuruar me gurë të çmuar në 
Mekë dhe kalifi abasid Mu’temid Alallah 
e vari atë brenda qabesë. Më vonë, një 
raxha indian i kërkoi emirit të Mansurës, 
Abdullah ibn Omer ibn Abdulaziz-it, 
të përgatiste një libër që shpjegonte 
Islamin. Raxhës iu dërgua një kopje e 
Kuranit së bashku me librin që ishte 
përgatitur. Kur raxha dëgjoi interpretimin 
e sures jasin, u bë menjëherë musliman. 
Konvertimi i një personi të rëndësishëm 
në Islam, bëri që grupe më të mëdha të 
popullsisë ta përqafonin Islamin. Një 
zhvillim tjetër në këtë fushë ishte lidhja 
e krijuar midis Indisë dhe Bagdadit 
gjatë periudhës Abaside. gjatë kësaj 
periudhe u bë një shkëmbim idesh si 
rezultat i marrëdhënieve të ndërsjella 
mes studiuesve nga të dyja palët. 

Ngritja e gaznavidëve çoi në një 
epokë të re zhvillimi të kulturës Islame 
në Indi. Sulltani Mahmud gaznavi 
organizoi shtatëmbëdhjetë ekspedita në 
Indi, duke hapur rrugën për përhapjen 
e Islamit dhe duke hedhur themelet për 
sundimin shekullor musliman në rajon. 
Ndërsa e bënte këtë, ai i trajtoi mirë 
hindutë dhe nuk ndërhyri në besimet 
e numrit të madh të ushtarëve hindu 
që rekrutoi në ushtrinë e tij. Sulltan 
Mahmudi ndërtoi xhami në shumë vende 
dhe dërgoi mësues për t’u mësuar fenë 
atyre që u konvertuan në Islam. 

Sundimi musliman në Punxhab 
shpejt e solli rajonin në kontakt me 
kulturën islame perse dhe turke. Nga 
ana tjetër, lëvizja e migrimit që ishte 

iniciuar më parë nga arabët vazhdoi në 
rajonet e sunduara nga raxhat hindu. 
Kështu, në shumë qytete, si në Kannavc, 
Bilgram, Benāres, Bedāūn, Exhmír, 
Nāgevr, Haxhipur, Maner, Madanpur 
dhe Mahastan, u krijuan bashkësitë 
muslimane. Këto migrime sollën me vete 
vlera kulturore. Megjithatë, shoqëria e 
vërtetë muslimano-indiane u shfaq pas 
marrjes të Indisë veriore nga guridët. 
xhamitë e ndërtuara në vendbanimet që 
ata morën, ishin qendra të rëndësishme 
të konvertimit. 

Në shekujt 11 - 12, shoqëria indiane 
bazohej në një sistem të rreptë kaste. 
Sipas Birunit, ata që përfshiheshin 
në sistemin e kastës hindu jetonin në 
qytete dhe kishin mundësi të shumta. 
Të tjerët u detyruan të jetonin në lagjet 
e varfra të qyteteve, sepse besohej se 
hindutë jashtë kastës e ndotnin vendin 
ku ndodheshin. Nga ana tjetër, qëndrimi 
tolerant i muslimanëve ndaj njerëzve 
të qyteteve që pushtuan, tërhoqi 
veçanërisht hindutë jashtë kastës dhe i 
bëri ata të pranojnë Islamin. Ndikim të 
madh në këtë kanë pasur edhe dijetarët 
muslimanë që erdhën atje.

 Një faktor tjetër që ishte efektiv 
në përhapjen e Islamit në Indi ishin 
familjet muslimane që emigruan nga 
Azia qendrore në Indi, në shekujt 12-
13. Ata siguruan stafin e nevojshëm 
administrativ për Sulltanatin e Delhit, 
i cili po zhvillohej në atë kohë, dhe i 
shtuan vitalitetin kulturor vendit. figurat 
e rëndësishme të këtyre familjeve 
krijuan menjëherë një zonë me ndikim 
fetar-kulturor, dhe xhamitë, medresetë, 
llozhat dhe zavijat u shfaqën rreth 
vendeve ku ata jetonin. Pothuajse në të 
gjitha vendbanimet e rëndësishme në 
Indi kishte një ose më shumë nga këto 
familje. 

Konvertimi masiv i hinduve jashtë-
kastës dhe atyre të kastës së ulët, presioni 
i Mugolëve, migrimet e pafundme, krijimi 
i hershëm i vendbanimeve muslimano-
arabe në Indi dhe aktivitetet e sufive, 
ishin faktorët që mundësuan shfaqjen e 
grupeve të ndryshme muslimane si një 
entitet shoqëror i unifikuar.

Sot në Indi gjenden një numër i madh 
shkollash, kolegjesh dhe universitetesh 
islame dhe nga gjiri i saj kanë dalë një 
numër i madh dijetarësh të Islamit.

Përgatiti:
Msc. arta ujkaj, teologe

_________________________
https://en.wikipedia.org
https://eoibelgrade.gov.in
https://islamansiklopedisi.org.tr/hindistan 
https://currentaffairs.adda247.com 
 https://unacademy.com

aktiVitete kroNikë

përfunDon Kursi veror intensiv 
me sHpërnDarjen e DHuratave për nxënësit e xHamisë sHtoj i ri

Ditën e djeshme, më 1 shtator 
2024, morëm lajmin e ndërrimit 

jetë të Hoxhës së nderuar, Rexhep ef. 
Lika, ish-Kryeimam i ulqinit.

Me këtë rast, Myftiu i Shkodrës, 
Imam Muhamed B. Sytari, i ka dërguar 
një mesazh ngushëllimit, vëllait të 
tij, Kryeimamit të ulqinit, Mr. Ali ef. 
Bardhi, nëpërmjet të cilit përcjell lutjet 
dhe ngushëllimin e tij dhe të Myftinisë 
Shkodër.

në raHmet të allaHut, isH- Kryeimami i ulqinit

“të allahut jemi dhe tek ai do të kthehemi!”Pasditën e së martës, më 3 
shtator 2024, në xhaminë Shtoj 
i Ri, Njësia Administrative 

“Rrethina”, Myftinia Shkodër përmes 
sektorit të arsimit përfundoi zhvillimin 
e kursit veror intensiv më shpërndarjen 
e dhuratave (çanta shkolle, blloqe, 
rezerva etj) për 45 nxënës dhe nxënëse, 
të dhuruara nga Myftinia si dhe nga 
besimtarë të kësaj zone.

Në ceremoninë e përfundimit të këtij 
mejtepi dhe në shpërndarjen e dhuratave 
mori pjesë drejtuesi i arsimit, teologu 

të brezit të ri drejt arsimimit, dijet, 
kulturës dhe moralit islam dhe jo vetëm.

Teologu Halluni falënderoi edhe 
imamin dhe mësuesin, H. Ervin juku, për 
angazhimin dhe përkushtimin e palodhur 
në mësimdhënien e fëmijëve dhe në 
zhvillimin e veprimtarive të ndryshme 
edukative dhe argëtuese.

Në fund të këtij aktiviteti, u shtrua 
edhe një koktejl me pjesëmarrjen e 
nxënësve të mejtepit dhe të prindërve 
të tyre.

Mbrëmjen e së mërkurës, më 
11 shtator 2024, Myftiu i 
Shkodrës, Imam Muhamed 

B. Sytari, mori pjesë në tribunën e 
organizuar nga Këshilli i Bashkësisë 
Islame në Prizren, ku ligjërues nderi 
ishte prof. dr. Mehmet gormez, ish- 
Kryetar i Dijanetit të Turqisë.

“Islami dhe gjeografia jonë 
shpirtërore”, ishte tema e ligjërimit 
të personalitetit të shquar islam të 
ardhur nga Ankaraja, ku nëpërmjet 
një analize të detajuar, prof. gormez 
vuri në dukje domethënien e të jetuarit 
me dinjitetin e besimit dhe fesë, si dhe 
përkufizimin e termit gjeografi, nga kjo 
pikënisje.

Pas përfundimit të ligjëratës, 
që u ndoq me shumë vëmendje nga 
të pranishëm të shumtë të ardhur 
nga gjithandej, ishte koha e një 
bashkëbisedimi të ngushtë, në 
shoqërinë e mikpritjes së Kryetarit 
të Këshillit të Bashkësisë Islame të 
Prizrenit, H. valon Ibrahimi, mikut të 
dashur të Shkodrës e besimtarëve të 
saj, H. Lutfi Ballek dhe vëllezërve të 
mirë në Prizren.

Myftiu i Shkodrës zhvilloi një 
bashkëbisedim të vyer me të nderuarin 
prof. dr. Mehmet gormez, të cilin e ftoi 
për vizitë në Shkodër, ku në vitin 2013 
ishte mik i shtrenjtë, në vizitën e tij të 
paharruar e historike në Shkodër.

një taKim i përzemërt 
me isH- Kryetarin 

e Dijanetit të turqisë

“Shumë i nderuar, vëlla i dashur, 
Mr. ali ef. bardhi,

Në emrin tim personal, stafit të 
Myftinisë Shkodër dhe imamëve të 
saj, ju shpreh ngushëllimet më të 
thella, me rastin e ndërrimit jetë të 
mikut tonë të mirë e të dashur, ish- 
kryeimamit të ulqinit, Hoxhës së 
nderuar, rexhep ef. lika, i cili u largua 
nga kjo botë, pas një jete në shërbim 
të thirrjes islame, përkushtimit për 
vëllazërinë e harmoninë kombëtare, 
si dhe angazhimit të vazhdueshëm 

për ruajtjen e traditave tona islame 
shekullore në trojet tona.

lutjet tona ia drejtojmë allahut të 
Madhëruar, që ta mëshirojë, ta falë e 
ta lartësojë gradën e zotnisë së tij në 
xheneti Firdeus.

Personaliteti i tij, do të mbetet 
gjurmë e paharruar për besimtarët, 
imamët, kolegët e bashkësinë e 
shqiptarëve në ulqin, Mal të Zi e përtej!

allahu e mëshiroftë dhe kujtimi i tij 
i mirë, qoftë shenjë pranimi tek Zoti i 
gjithësisë!”

në mesazhin e tij të ngushëllimit, 
myftiu i shkodrës, imam muhamed b. sytari, thekson:

Arben Halluni, i cili gjatë përshëndetjes 
së tij falënderoi të gjithë ata që kanë 
kontribuar si shenjë vlerësimi dhe nxitje 

Ditën e mërkurë, më 4 shtator 
2024, Myftinia Shkodër përmes 
sektorit të arsimit, në kuadër 

të aktiviteteve më mejtepet/kurset fetare 
organizoi, një veprimtari argëtuese më 
nxënësit e qendrës Kulturore Oblikë.

Rreth 35 fëmijë të moshave të 
ndryshme të Oblikës dhe të zonës së 
Ana e Malit shfrytëzuan mundësinë 
për të kaluar orë të gëzueshëm, për t’u 
argëtuar, si dhe për të ngrënë së bashku.

Ambienti i përzgjedhur mundësonte 
hapësirë të gjerë relaksuese dhe një 
larmi ushtrimesh dhe lojërash noti për 
fëmijët.

Aktiviteti u ndoq nga afër dhe u 
zhvillua nën kujdesin e drejtuesit të 
arsimit, teologut Arben Halluni, i cili i 
mbajti edhe një bisedë këshilluese si 
dhe të përgjegjëses dhe mësueses së 
përkushtuar, znj. Kimete Elezi.

veprimtari të kësaj natyre më fëmijë, 
nxënës të mësim-besimit janë zhvilluar 
me disa xhami të tjera gjatë sezonit veror 
2024.

aKtivitet argëtues me nxënësit e qenDrës Kulturore obliKë

promovoHet libri: “me pejgamberin (a.s)” 
i autorit eD’Hem sHerKavi, 

përKtHyer në sHqip nga teologu lavDrim Hamja

myftiu i sHKoDrës merr pjesë në promovimin 
e Hafizit më të ri në sHKup

Ditën e xhuma pasdite, më 
6 shtator 2024, në oborrin 
e xhamisë “Ebu Bekër”, 

fushë Çelë, Myftinia Shkodër zhvilloi 
promovimin e librit: “Me Pejgamberin 
(a.s), të autorit Ed’hem Sherkavi, 
përkthyer nga arabishtja në shqip nga 
teologu Lavdrim Hamja.

Në këtë aktivitet merrnin pjesë Myftiu 
i Shkodrës, Imam Muhamed B. Sytari, 
drejtori i Medresesë “H. Sheh Shamia”, z. 
Kujtim Dervishi, drejtues të shoqatave të 
ndryshme, imamë, teologë, intelektualë 
dhe besimtarë e besimtare të shumtë.

Pas hapjes së aktivitetit nga 
teologu Arben Halluni, i cili pasi i uroi 
mirëseardhjen të pranishmëve tha, 
se ky promovim fillon edhe ciklin e 
aktiviteteve, që Myftinia Shkodër do të 
organizojë me rastin e hyrjes së muajit 
të begatë, reviulevel, të Lindjes së 
Pejgamberit (a.s).

Në fjalën e tij përshëndetëse, Myftiu 
i Shkodrës, Imam Muhamed B. Sytari, 
ndër të tjera tha: “Përpara duarve kemi 
një libër të madh! Them, se është libër i 
madh, sepse bën fjalë për Pejgamberin 
(a.s) dhe titullohet: “Me Pejgamberin 
(a.s)”. Megjithatë, ky nuk është një libër 
biografik, por një qasje bashkëkohore e 
autorit nga Palestina, Ed’hem Sherkavi, 
i cili është autori i disa shkrimeve, eseve 
dhe librave nëpërmjet të cilëve, na njeh 

me botën e tij dhe mënyrën se si i lexon 
tekstet fetare, e në veçanti hadithet e 
Pejgamberit (a.s).

Ndërsa, teologu nga Tirana vladimir 
Kera, në fjalën tij theksoi, se ky libër nuk 
është thjeshtë një libër historie apo libër 
që vjen për Islamin nga ana teorike, por 
ky libër është libër i të jetuarit të Islamit. 
Pra, është libër praktik dhe libër se si 
duhet të jetohet Islami në jetën tonë të 
përditshme.

Në fund të aktivitetit, e mori fjalën 
edhe përkthyesi i librit, teologu Lavdrim 
Hamja, i cili ndër të tjera tha: Të flasim, 
shkruajmë dhe të publikojmë për 
Pejgamberin tonë (a.s) është detyrë 
dhe obligim fetar, për secilin mysliman, 
veçanërisht për teologët, imamët dhe 
dijetarët e këtij ymeti.

unë jam i bindur, dhe siç ka thënë 
njerëzit e dijes së këtij ymeti, se nëse 
ne arrijmë ta paraqesim siç duhet dhe 
në mënyrë të saktë e të pa shtrembëruar, 
jetën e Pejgamberit (a.s), jo vetëm me 
fjalë, por edhe me vepra dhe moral, nuk ka 
asnjë dyshim se njerëzit do ta nderojnë, 
respektoj dhe do ta pasojnë këtë Profet 
të madh, vulën e Pejgamberëve, për të 
cilin Allahu i Madhëruar thotë: “Nuk të 
kemi dërguar, veçse mëshirë për mbarë 
botët!”

Në përfundim të promovimit, të 
pranishmëve ju dhurua libri.

Ditën e mërkurë, më 11 shtator 
2024, me ftesë të Myftiut të 
Shkupit, qenan ef. Ismaili, 

Myftiu i Shkorës, Imam Muhamed B. 
Sytari, mori pjesë në ceremoninë e 
promovimit të hafizit më të ri në Shkup, 
Hfz. Asad g. Idrizi.

I pranishëm në këtë ceremoni ishte 
edhe kryetari i Bashkësisë Islame fetare 
në Republikën e Maqedonisë së veriut, 
Reisul-ulema, H. Hfz. Shaqir ef. fetahu, i 
cili në fjalën e tij, ndër të tjera, theksoi: 
“falënderojmë Allahun e Madhërishëm, 
i Cili na mundësoi këtë atmosferë 
të ngrohtë dhe të mrekullueshme 
shpirtërore. zoti na ka bërë pjesë të 
njerëzve dhe na ka nderuar që kemi 
marrë përsipër detyrën e shpërndarjes 
së fjalës së Allahut. Kjo vepër na lidh me 
gjitha kohët, nga Muhamedi (a.s) e deri 
sot… Islami është fe e dijes e moralit dhe 
humanitetit. Hafiz Asadi sot ka marrë një 
titull të madh nga i madhi zot, mbrojtës 
i fjalës së Tij. Ai ka dhënë kontribut dhe 
arriti sukses, sepse ka pasur vullnet 
të madh, ka pasur një muhafidh të 
mrekullueshëm, ka pasur familjen e cila 
nuk ka kursyer asgjë për këtë arritje… 
falënderojmë Myftiun e Shkodrës, i cili 
ka marrë një rrugë të gjatë për të ndjerë 
kënaqësinë e promovimit të Hafizit.”

Aktivitetin e përshëndeti edhe nga 
Myftiu i Shkupit, që theksoi: “Dua të 
falënderoj të gjithë ata që u bënë sebep 
që ne jemi sot këtu. falënderojmë edhe 
familjen e Hafizit e cila nuk kurseu asgjë 
për birin e tyre në këtë rrugë. falënderoj 
edhe Reisul ulemanë, i cili kur ka 
manifestime të këtilla, ai lë gjithçka 
për të prezantuar në promovimin e 
hafizëve. Myftiu Ismaili falënderoi edhe 
të gjithë hoxhallarët e vjetër, që përskaj 
persekutimit, dhunës dhe telasheve të 
shumta që përjetuan, ata nuk lejuan që 
ky popull të shkëputet nga feja dhe fjala 
e Allahut. Allahu i shpërbleftë të gjithë 

ata që në çfarëdo forme kanë kontribuar 
dhe kontribuojnë për këtë mirësi.”

Ndërkohë, në ligjëratën e mbajtur 
nga Myftiu i Shkodrës, si i ftuar special 
i kësaj ceremonie, u dhanë disa mesazhe 
me vlerë për të pranishmit duke vënë 
theksin te rëndësia e angazhimit me 
Kur’anin në jetën tonë të përditshme, 
mësimi i tij përmendësh, kuptimi i 
ajteteve kur’anore dhe praktikimi në 
përditshmëri.

Myftiu Sytari, falënderoi edhe 
mësuesin e hafizit më të ri në Shkup, 
të nderuarin Hfz. Sabatin ef. Nuhiu për 
punën e tij të madhe dhe përkushtimin e 
arritjes së këtij rezultati të shumëpritur.

Myftiu i Shkodrës theksoi se: 
“Allahu nuk e vendos fjalën e Tj në 
një enë të thyer e të papastër. Numri i 
madh i hafizëve në Shkup, Tetovë dhe 
gjithandej në trojet tona shqiptare, 
është një argument se fjala e Allahut do 
të triumfojë!”

Ai porositi Hfz. Asad gani Idrizin, 
duke i thënë se tani ai futet në listën e 
atyre që ruajnë fjalën e Allahut. “Allahu 
të dhashë forcën dhe madhështinë e 
luanit në ruajtjen e kësaj feje. Kudo që 
janë hafizët është begatia e Allahut!”

Në krye të herës, të pranishmit i 
përshëndeti edhe hatibi i xhamisë 
Sadush ef. Tairi, i cili mes të tjerash 
tha: “Në një skaj të botës po ndodhë 
një tufan e që quhet Tufani i Aksasë, por 
në të njëjtën kohë, nëpër botë tashmë 
po ndodhë edhe një tufan tjetër, tufani 
i davetit dhe shpërthimit të thirrjes në 
Islam. Kjo nuk ka tejkaluar as Shkupin 
dhe vendin tonë, ku kemi një tufan 
të hafizëve dhe hafizeve. Për këtë 
falënderojmë Allahun.”

Në fund të ceremonisë të pranishmit 
uruan hafizin më të ri në trojet tona 
shqiptare dhe ndan së bashku lutje dhe 
urime për këtë ngjarje të shënuar.

myftiu i sHKoDrës 
merr pjesë në mevluDin 

e ostrosit, në Krajë

Ditën e shtunë, më 21 shtator 
2024, në qendrën  islame 
të Ostrosit, u zhvillua një 

aktivitet fetar, me rastin e përkujtimit 
të Lindjes së Begatë të Hz. Muhammedit 
(a.s).

Pas faljes së namazit të akshamit, 
fjalën e rastit e mbajti H. Irfan Kacaj, 
Kryeimam i Krajës. Aktiviteti u 
përshëndet edhe nga ndihmësi i Reisit 
të Bashkësisë Islame në Mal të zi, H. 
Behlul Kanaqi. Në mesazhet e tyre, dy 
drejtuesit e lartë përcollën urimet dhe 
ndanë lutjet me të pranishmit.

Mbrëmja fetare vijoi me këndimin 
e disa pjesëve nga vepra e Hafiz Ali 
ulqinakut, “Mevludi”, shoqëruar me 
ilahi e salavate.

Më të mirët

e ymetit tim janë

ata që thërrasin

drejt Allahut

dhe i bëjnë robët

e Tij të dashur

për Të!

pejgamberi (a.s) 
ka thënë:

“

“

(transmeton ibn Nexhari
nga ebu Hurejra)

Më pas, ligjërata e këtij aktiviteti u 
mbajt nga Imam Muhamed B. Sytari, 
Myfti i zonës Shkodër, i cili theksoi 
se tradita shekullore e tubimeve të 
Mevludit, i ka ruajtur shqiptarëve 
muslimanë, fenë dhe gjuhën!

Ai theksoi, se vargjet në shqip të 
kësaj vepre, janë trashëguar ndër 
breza, sikurse janë lexuar e mësuar 
edhe në periudha të errëta të historisë 
sonë kombëtare.

Myftiu, u ndal edhe tek shembulli 
i Hz. Muhammedit (a.s) në trajtimin 
e gabimtarëve dhe gjynahqarëve në 
shoqëri, ku theksoi se dyert e xhamisë 
dhe të fesë islame në tërësi, nuk janë 
të mbyllura asnjëherë, për asnjeri që 
ka gabuar, që ka bërë gjynahe e që nuk 
arrin të gjejë drejtimin e jetës!

Myftiu Sytari, shprehu falënderimet 
e tij për këtë organizim të Këshillit 
të Bashkësisë Islame në Krajë, duke 
theksuar se takime të tilla na afrojnë 
e na bëjnë dëshmitarë të ruajtjes së 
tabanit.

në xHaminë e trusHit u përKujtua mevluDi sHerifë

tryezë pune: “botimet islame në foKus”

Ditën e hënë, më 16 shtator 
2024, pas namazit të iqindisë, 
në atmosferën e begatë të 

muajit Rebiul-Evel 1446, në xhaminë 
e lagjes Dudas, u përkujtua Lindja e 
Begatë e Hz. Muhammedit (a.s) përmes 
një aktiviteti të larmishëm me temë: “I 
Dërguari i Allahut, Muhammedi (a.s), 
mëshirë e dërguar për gjithësinë!”

Pas faljes së namazit të iqindisë 
nën drejtimit e imamit të xhamisë së 
lagjes Dudas, aktiviteti vijoi me leximin 
e një pjesë nga Kur’ani famëlartë dhe 
ligjëratat e rastit.

Në fjalën e tij, Myftiu i Shkodrës, 
Imam Muhamed B. Sytari vuri theksin te 
rëndësia që kanë tubimet dhe mexhliset 
e Mevludi Sherifit, ku besimtarët 
përkujtojnë Lindjen e Begatë të Hz. 

në xHaminë e DuDasit përKujtoHet linDja e begatë 
e Hz. muHammeDit (a.s) – mevluDi sHerifë

myftiu i sHKoDrës uroi ambasaDorin e arabisë sauDite 
në 94 vjetorin e mbretërisë

Muhammedit (a.s) dhe mesazhet hyjnore, 
me të cilat ai u dërgua si mëshirë për 
gjithësinë.

Myftiu theksoi, se sot më shumë se 
kurrë njerëzimi, bota dhe ymeti islam 
kanë nevojë për mesazhet shëruese 
të Hz. Muhammedit (a.s), aq më 
tepër kur agjendat e ndryshme dhe 
politikat e shkatërrimit të familjes, 
arsimimit të brezit të ri dhe ato kundër 
shëmbëlltyrave, sa vijnë e shtohen.

Myftiu tha, se të gjithë ne jemi të ftuar, 
që të shkojmë pas rrugës së Pejgamberit 
(a.s) për të marrë dritën e udhëzimit dhe 
për ta shpërndarë te njerëzit, si përçues 
të udhëzimit të distancuar nga pesimizmi 
dhe të ndarë nga shkatërrimi.

Ai tha, se rrugët tona janë të ndara 

nga prishja në tokë dhe ftoi besimtarët, 
që të jenë të vëmendshëm dhe të 
kundërshtojnë krejt politikat, që kanë për 
qëllim të prishin familjen, të dëmtojnë 
rininë dhe të shkatërrojnë tabanin tonë 
shekullor të besimit dhe të identitetit 
fetar dhe kombëtar.

Pastaj, e mori fjalën imami i xhamisë 
Dudas, H. Samel Haxhia, i cili u ndal te 
cilësitë e Pejgamberit (a.s), me të cilat 
e ka stolisur Allahu i Madhëruar, duke 
theksuar, se muslimani e ka detyrë ta 
pasojë të Dërguarin e Allahut në cilësitë 
dhe moralin e tij.

Aktiviteti vijoi me këndimin e 
disa pjesëve nga “Mevludi i Hfz. Ali 
ulqinakut” dhe disa ilahi, që u sollën 
për të pranishmit nga H. Alban Kali, H. 
Samel Haxhia dhe Dritan Kurti.

Ditën e diel paradreke, më 22 
shtator 2023, në xhaminë 
e fshatit Trush u zhvillua 

aktiviteti i përkujtimit të Lindjes së 
Begatë të Pejgamberit Muhammed (a.s) 
– Mevludi Sherifë, me moton: “I Dërguari 
i Allahut, Muhammedi (a.s), mëshirë e 
dërguar për mbarë njerëzimin!”

Krahas besimtarëve të shumtë të 
fshatit Trush dhe fshatrave të tjera të 
zonës, i pranishëm ishte teologu Arben 
Halluni, përfaqësues i Myftinisë Shkodër, 

H. jetmir Braqi, imami i xhamisë 
së Trushit, të cilët mbajtën nga një 
përshëndetje të rastit, hoxhallarë, etj.

H. Bashim Bajraktari në fjalën dhe 
ligjëratën e tij, foli për jetën dhe veprën 
e ndritur të Dërguarit të Allahut (a.s), për 
mesazhet udhëzuese dhe mëshiruese, për 

të cilat u dërgua për mbarë njerëzimin.
Në vijim të programit, kënduesit e 

Mevludit, H. Alban Kali, H. Ervis Molla, 
H Bujar Hoxhani dhe z. Dritan Kurti, 
përcollën para të pranishmëve pjesë 
nga Mevludi Sherifë, Salavate, dua-Lutje, 
ilahi, etj.

Pasditën e së hënës, më 
23 shtator 2024, Myftiu i 
Shkodrës, Imam Muhamed B. 

Sytari, mori pjesë në pritjen festive të 
organizuar nga Ambasada e Arabisë 
Saudite në Tiranë, me rastin e 94 vjetorit 
të themelimit të mbretërisë.

Me këtë rast, Myftiu Sytari uroi 
Ambasadorin e Mbretërisë së Arabisë 

Ditën e shtunë, më 28 shtator 
2024, Myftinia Shkodër 
organizoi tryezën e punës me 

temë: “Botimet islame në fokus”, në të 
cilën merrnin pjesë imamë, studiues dhe 
teologë.

I pranishëm në këtë tryezë, Myftiu 
i Shkodrës, Imam Muhamed B. Sytari 
vuri theksin te rëndësia e madhe që 
kanë botimet për muslimanët përgjatë 
historisë.

Ai tha, se lidhjet e muslimanit me 
lapsin, me hokën e bojës, me letrën, me 
shkrimin janë të hershme dhe burojnë 
nga betimet e shenjta në Kur’anin 
famëlartë. Ai tha, se nga kjo pikënisje 
është detyrë e gjithsecilit prej nesh, që të 
angazhohet maksimalisht për të shkruar 
dhe përhapur në mesin e njerëzve atë, që 
është më e dobishmja duke u mbështetur 
në fjalën e Allahut në Kur’anin famëlartë, 
në traditën e Pejgamberit (a.s) dhe në 
mesazhet e urta islame.

Myftiu theksoi se prej dekadash, 
Myftinia Shkodër ka dhënë një kontribut 
të vyer për besimtarët, nëpërmjet 
botimeve të ndryshme me dobi për 
lexuesit. Është kënaqësi të shohësh se 
nga viti në vit, rritet cilësia e botimeve, 
përmbajtja e larmishme dhe mesazhet e 
urta që përhapen në mesin e besimtarëve.

Përtej kësaj, Myftiu tha, se është koha 
që të gjithë së bashku të punojmë për 

të rritur cilësinë e botimeve dhe për të 
përzgjedhur atë, që është më e mira për 
t’u përhapur në mesin e besimtarëve dhe 
njerëzve mbarë.

Imamët, studiuesit dhe teologët e 
pranishëm në këtë tryezë vunë theksin 
te domosdoshmëria e promovimit të 
urtësisë islame përtej hapësirave të 
xhamive dhe xhemateve, në mënyrë 
që rrezatimi i fjalës së bukur islame të 
mbërrijë te njerëzit në përgjithësi.

u diskutua poashtu për kontrollimin e 
hytbeve të xhumasë, në mënyrë që ato të 
jenë sa më praktike dhe pranë nevojave 

reale të besimtarëve, larg ligjërimeve 
teorike dhe atyre rutine, që nuk sjellin 
dobi për të pranishmit.

Në këtë takim u diskutua edhe për 
një sërë tematikash, që lidhen me 
shfrytëzimin e mundësisë së botimeve, 
e rrjeteve sociale,  hapësirave digjitale 
dhe të gjitha rrugëve që shërbejnë për 
përcjelljen e Thirrjes Islame në rrobën 
e saj, larg devijimeve e interpretimeve 
të ngushta.

u ra dakord, që ky takim të pasohet 
me tryeza dhe këshillime të tjera në të 
ardhmen e afërt.

Saudite në Shqipëri, SH.T.z. faisal ghazi 
Hifzi, duke u lutur për vendet e shenjta 
dhe mirëqenien.

Në këtë pritje tradicionale, Myftiu 
Sytari u takua edhe me shumë miq e 
dashamirë të Myftinisë Shkodër, me të 
cilët ndau biseda vëllazërore dhe lutje 
për mbarësi e suksese.

